KO E HALANGA TAPUAKI
Ma’a e Kainga Tonga ‘i he
UNITED METHODIST CHURCH
Sepitema 2026

LAU FOLOFOLA FAKA'AHO



KO E LAU FOLOFOLA FAKA’AHO

Sepitema: Ke tau Mo’ui atu ko e Kakai kuo Liliu mo Fakaivia ‘e he Mafimafi / “That we may Live as People
that has been Transformed and Empowered by the Almighty.”

Tusite, Sepitema 1: Lau Folofola — ‘Ekisoto 12:11-14.

Ki’i Ama: ‘Ekisoto 12:14, “Pea ko ¢ ‘aho ko i4 ‘e hoko kiate kimoutolu ko e ‘aho ke manatua; pea te mou tauhi ia
ko e katoanga kia Sihova ‘i homou ngaahi to‘utangata; ko e tu‘utu‘uni ta‘engata, te mou tauhi ia ko e katoanga.”

Pou ‘Ao: Ko e taimi ‘e ni’ihi, ko e momeniti mahu’inga taha kiate kitautolu he mo’ui ko e ngaahi taimi ia ‘oku tau
fakato’oto’o ke fakalaka mei ai. ‘Oku tau nga‘unu ke fakatonu ki he “vave” ‘a e laka ‘a e taimi, pea ko e lea ‘oku
tau ngau’aki, “ko e ta pe mo laka.” Ko e tuai ‘ene lava ha fatongia ko ‘etau hanga atu ia ki he ngaue hoko. Ka ‘oku
fakamanatu mai ‘e hotau Ki’i Ama ki he ‘ahd ni ‘oku ‘i ai e me’a mahu’inga he mo’ui ‘oku tonu ke tau ki’i taimi
hifo ‘o fakamahu’inga’i. ‘Oku kehe ‘a e ‘aho ni ia ki ‘Isileli mei ha toe ‘aho, pea ‘oua na‘a mou tauhi’i tatau e ‘aho
ni mo e ‘aho kotoa pe, ka mou “manatu’i ia.” Faka‘ilonga‘i hono mahu’inga pea mou me’a’ofa ‘aki iama’a e
to’utangata ka hokd. Ko e talanoa malie lahi eni. ‘Oku toe lau houa pe pea tau’ataina ‘a ‘Isileli hili ia ‘enau nofo
popula ‘i he ngaahi ta’u lahi ki ‘Isipite. Ko e teuteu eni ke motuhi ‘e Sihova e seini na’e ha’i popula’i ‘aki ‘a ‘ene
kakai pelé. Kae kimu’a pea nau a’a momoa he Tahi Kulokula mo fakameleuku ‘e Sihova e kau tau ‘a Felo, pea
hokoatu ‘enau fononga ‘i he toafé, kuo tu’utu’unia kinautolu ‘e Sihova ke nau ki’i afe si’i ‘o katoanga’i ‘a e ‘aho
fakamanati. Kapau te tau fehu’i pe ko e ha hano mahu’inga ‘o e katoanga te nau fai? Ko e tali: Ko e manati ko e
ivi mo e mafai fakalaumalie ia. ‘Afio’i ‘e he ‘Otua ‘a e vave ‘a e mo’ui ngalo ‘a ‘ene kakai pelé ‘o tatau pe mo
kitautolu ‘i onopooni. Vave ma’u pe ‘ene ngalo ‘iate kitautolu ‘a e tauhi pau ‘a e ‘Otua ki he’ene folofola ‘o tatau
pe he’ene langi meli€¢ mo e taimi ‘oku tau ilifia ai. Ngalo vave ‘iate kitautolu ‘a e mahutafea ‘o e ‘Otua mo ‘ene
tokanga’i kitautolu he taimi ‘oku lahi mai ai e fakatauelé. Ngalo ‘ene manaola ‘i hotau lotolotonga he taimi ‘oku
‘0’ulu mai ai e kau fakafili. Ko ia ‘oku ako’i ai ‘e he ‘Otua ‘a ‘Isileli fakataha mo kitautolu he ‘ah6 ni - ko e mo’ui
manamanatu ko e konga pe ia ‘e taha ‘o hii mo e lotu ki he ‘Otua. Ko e ngaue totonu ke ne pukepuke hotau loté mo
hotau laumalié ke kei tu’u taula pe ‘i he ‘Otua Mafimafi he taimi ‘oku ene mai ai e fili ke tohoaki’i kitautolu ke
mama’o mei he ‘Otua. Ko e laumalie ‘oku fai ‘aki ¢ manat, ko hono fakapapau’i ko e ‘Otua na’a ne fai honau
fakatau’ataina, ko Ia te ne taki kinautolu ‘i he toafa, fakahaofi mei he fili ‘o e vaa’ihald pea mo fakatu’uta ki he
Fonua ‘o e Tala’ofa. Ko e taimi pe ‘o ‘ene ngalo ‘iate kinautolu ‘a e ‘Otud mo ‘ene ngaue na’e fai ma’anautolu pea
ko e he ia honau fononga. Ko e taimi pe te nau fehu’ia ai ‘a e ngaue ‘oku fai ‘e he ‘Otua ma’anautolt ko e taimi
tatau ai pe ia ‘o e taumatuku atu mei honau lotd ‘a e me’a ‘oku mahu’inga ki he’enau nofé mo ‘enau tauhi va ki he
‘Otua. ‘Oku tau mo’ua mo kitautolu ‘i onopooni ‘i he faingata’a tatau mo ia na’e fekuki mo ‘Isileli. ‘E mahu’inga
ke tau kau fakataha pe mo e Siate Folau ‘o e mahina, “Ke tau Mo’ui atu ko ¢ Kakai kuo Liliu mo Fakaivia ‘e he
Mafimafi” pea ‘oua na’a ngalo ‘a Sihova mo ‘ene ngaue lahi na’e fai, pea ‘oku kei fai ni pe ma’atautolu.

‘Anau, Lotu mo e ‘Aukai: ‘Eiki, tokoni mai ke u manatua ma’u ko e ‘Otua Koe ‘oku ke fai ki ho’o palomesi pea u
loto lahi ai keu kaunga fononga mo koe ‘i he ‘ofa mo e loto hounga’ia. ‘Emeni.

Pulelulu, Sepitema 2: Lau Folofola — Saame 149.

Ki’i Ama: Saame 149:1: “HALELUIA! Hiva ki he "Eiki “aki ha hiva fo'ou, Fai hono fakamalo "i he fakataha ‘o e
kau lot.”

Pou ‘Ao: Ko e ha ‘a e hiva ‘oku kei lava ke ke hiva’i ‘i he taimi ‘oku ‘ikai kei malie ai ‘a e mo’ui? ‘Oku ui
kitautolu ‘e he fatu Saamé ke “hiva ki he ‘Eiki ‘aki ha hiva fo’ou,” pea ‘oku hangg ha fekau faingofua. Ka ‘i he
taimi ‘oku ongosia ai hotau lotd, faingata’a’ia e famili, mamafa e mo’ua, pe veiveiua e fononga, ‘oku hoko e hiva
fo’ou ko e ngaue faingata’a lahi, pea ‘oku fai pe ‘e he kakai ‘oku tui. ‘Oku ‘ikai ko e hiva fo’ou ko ha fatu ta’anga
‘oku te’eki hiva’i; ka ko e fakamo’oni ia ‘oku kei ngaue ‘a e ‘Otua ‘i he taimi ni, pea ‘oku kei lava ‘ene kelesi ke
fakafo’ou hotau lotd. ‘Oku ‘ikai ke tau toki hiva fo’ou pe ‘i he taimi fiefia. ‘Oku lava pe ke hiva’i e hiva fo’ou he
taimi ‘oku hoko ai ha mamahi: ‘i he taimi ‘oku hoko ai ha faingata’a ‘i he famili mo e nofo ‘a e sosaieti, pe ‘i he
taimi ‘oku feinga ai e Siasi ke tauhi ‘a e mo’oni ‘a Kalaisi ‘1 ha mamani ‘oku felilivaki. ‘Oku ‘ikai tu’unga ‘etau
hiva koe’uhi kuo tau haohaoa; ‘oku ne ui kitautolu ke tau hiva koe’uhi ‘oku haohaoa ‘a e ‘Otua. Na’e ‘ilo ‘e ‘Isileli
‘a ¢ hiva fo’ou ‘i he taimi na’e fakahaofi ai kinautolu ‘e Sihova. Ko ‘enau hiva na’e tupu mei he’enau manatu ki he
mana ‘a e ‘Otud, pea tui ko e ‘Otud na’a ne taki kinautolu ‘i he kuohili te ne kei taki p€ ‘i he kaha’i. ‘Oku tau hiva
ke ‘oua na’a ngalo ‘a e ‘ofa kuo tau ma’u mo fakamanatu ki hotau laumali¢ ko Sihova p& hotau malu’angd. ‘Oku
tau hiva ke ako’i ‘a e to’utangata hoko ‘oku kei hoko atu pe ‘a e talanoa ‘a e ‘Otua ‘o a’u ki he pa’angangalu ‘o



taimi. ‘Oku toe fakamanatu mai ‘e hotau Ki’i Ama ko e hiva fo’ou ‘oku fai “i he fakataha ‘o ¢ kau lotu.” ‘Oku
fetokoni’aki ‘etau hiva ki hono fakalotolahi’i, poupou, fakamo’oni mo tala fiefia ki mamani ‘a e ngaue fakaofo ‘oku
fai ‘e Kalaisi ‘i he mo’ui ‘a e Siasi. ‘Oku tau hiva e hiva fo’ou he taimi ‘oku tau fai fakafeta’i ai ha ki’i momo’i
me’a kuo tau ma’u, kole fakamolemole kuo fai mai pe ko ha founga fo’ou ke tau ‘ofa ai. Ko e foaki ‘oku uho ‘aki e
mo’ui ko e hiva fo’ou ia ki he ‘Otud. ‘Oku ui kitautolu ‘e he Kaveinga e mahina, Ke Tau Mo’ui atu ko e Kakai kuo
Liliu mo Fakaivia ‘e he Mafimafi.” Ko e taha ‘o e ngaahi faka’ilonga ‘o e kakai pehg, ko ‘enau ‘ilo ke hiva fo’ou.
‘Oku ‘ikai ke nau tuku ‘a e faingata’a ke ne kaiha’asi kotoa ‘enau fakafeta’i, pe tuku ‘a e ngaahi me’a kuo molé ke
ne fakangatangata ‘enau ‘amanaki. ‘Oku nau ‘ilo ko e ‘Otua ‘oku ne fakafo’ou ‘a e pongipongi kotoa p€, ‘oku ne
toe lava p€ ke fakafo’ou ‘a e loto kuo mafasia, ‘a e famili kuo faingata’a’ia, ‘a e Siasi kuo vaivai, mo e mo’ui kuo
ongosia. Ko ia, ‘i he ‘aho ni, ‘oua te ke tatali ki he ‘aho ‘e haohaoa ai e me’a kotoa pe, pea ke toki hiva. Hiva ‘i he
tui, hiva ‘i he fakafeta’i, pea tuku ke hoko ho’o mo’ui ko ha hiva fo’ou ‘oku fakamo’oni, “Kuo fai mai ‘e Sihova ha
me’a fo’ou, pea ‘oku taau p€ ia mo ‘ctau fakafeta’i.”

‘Anau, Lotu mo e ‘Aukai: ‘Fiki, tuku mai ha hiva fo’ou ki homau loté ke mau fakafeta’i kiate Koe ‘i he taimi
kotoa p&, pea ke hoko ‘emau mo’ui ko ha fakamo’oni ki ho’o kelesi mo ho’o mafimafi. ‘Emeni.

Tu’apulelulu, Sepitema 3: Lau Folofola — Loma 13:8-14.

Ki’i Ama: Loma 13: 11, “Ke ‘asili ho‘omou fai ko ho‘omou ‘ilo ki he laka ‘a e kuonga: ko e taimi ‘eni ke mou ‘a
leva mei he mohé; he ‘oku ofi ‘eni hotau fakamo‘ui ‘i he taimi na‘a tau fua tui ai.”

Pou "Ao: ‘Oku fefe kapau ko e fakatokanga ‘a hotau Ki’i Ama4, ‘oku ‘ikai ‘uhinga ke tau manavahg ai ka ke
fangauna kitautolu ki he mo’ui? Ko e me’a ‘e Ua ‘oku fakamamafa’i mai ‘e he ‘apositolo he ‘ah6 ni: “ko e taimi
‘eni” mo e “mou ‘a leva mei he mohé.” ‘Oku ‘ikai ko ha fakamanatu ke toki fai ‘i ha ‘aho kehe; ko e ui mahino ia
‘a e ‘Otud ki he kakai ‘o Loma pea mo e kalisitiane kotoa pe ‘i mamani. ‘Oku tau ‘ilo ‘a e kuonga, pea ‘oku tau
mahino’i ‘oku nga’unu ‘a e taimi. ‘Oku ‘i ai pe taimi ‘oku malava ai ‘@ fakaesino ai ha taha kae kei mohe
fakalaumalie pe ia. ‘Oku malava pe ke tau fakahoko ‘a e ngaahi me’a angamaheni ‘o e lotd, ngaué, famili, Siasi, mo
e komiuniti, ka ‘oku kamata ke ta’etokanga hotau loto ki he ofi mai ‘a Kalaisi. ‘E lava pe ke tau fanongo ki he
Folofola, hiva ‘a e ngaahi Himi, pea lea ‘aki ‘a e lea ‘o e tui, ka ‘oku tau kei fakatoupikoi hotau matelie ke
talangofud, fa’a fakamolemole, mo fakatomala. ‘Oku mahu’inga ke tau tali e fale’i ‘a Paula he ‘oku “ofi ange hotau
fakamo’ui ‘i he taimi na’a tau kamata tui ai.” ‘Oku ‘ikai ‘uhinga ‘eni ke tau manavasi’i; ‘oku ‘uhinga ia ke tau
matu’aki teuteu, tokanga mo ‘ilo ‘a e me’a ‘oku hoko. Ko e ‘aho kotoa p€ ko e me’a’ofa, pea ‘oku ‘akitu’a mai ai e
fatongia. Koe’uhi kuo ‘osi ha’ele mai ‘a Kalaisi, kuo pa mai ‘a e kelesi ki he’etau mo’ui. Koe’uhi te ne toe ha’ele
mai, ‘oku mahu’inga ‘etau fili ‘1 he ‘ah6 ni. ‘Oku ‘ikai ke tau tatali ta’engaue; ‘oku ui kitautolu ke tau mo’ui ko e
kakai ‘o e ‘ahd. Ko e ‘@ hake ko e sio mahino ia: ke tau fakatokanga’i ‘a e feitu’u kuo momoko ai ‘etau ‘ofa,
fakalongolongo ai ‘etau fakamo’oni, kuo he ai ‘etau ngaahi me’a mahu’inga, pea kuo hoko ai ‘etau tui ko e manatu
p€ kae ‘ikai ko ha misiona. Ko e fekau hoko ‘a Paula, ke tau ‘ai ‘a e ‘Eiki ko Sisti Kalaisi ko e vala ia ‘o e laumalie
kuo ‘a. ‘Oku tau ’ofa ‘i he taimi ‘oku tau fe’iloaki ai mo e kau mafasia mo faingata’a’ia, pea ‘oku fao’i ‘etau kataki
ke hulu he taimi ‘oku tau feangai ai mo e kakai faingata’a. ‘Oku tau fakatokilalo ‘i he taimi ‘oku fie pule ai ‘a e loto
hikisia; pea pukepuke pe ‘etau ki’i mama ‘i he taimi ‘oku fakapo’uli ai ‘a e halafononga. Ko e fafangu ko ‘eni ‘oku
‘ikai ko ha me’a fakafo’ituitui p€; pe ki hotau kaingalotu Metotisi pe. Ko ha Siasi ‘oku mohe ‘e ‘ikai lava ke ne
tataki ha mamani kuo ongosia, ka ko ha Siasi kuo ‘a ‘oku hoko ko ha faka’ilonga ‘o e ‘amanaki ma’a mamani. ‘Oku
fiema’u ‘e he famili, fanau, komiunitT, mo e Siasi ha kau tui ‘oku ‘a fe’'unga ke ‘ofa, ngaue, fakamolemole, lea ‘aki
‘a e mo’oni, pea ‘ave ‘a e mama ki he ngaahi feitu’u fakapo’uli. Ko e fakatokanga pea mo e fakaafe ma’atautolu he
‘aho ni. ‘Oku ‘ikai ke fu’u mama’o ‘a e po’uli ke toe fai ha ta’etokanga, pea fakafeta’i he ‘oku te’eki ke li’aki
kitautolu ‘e Sihova ha taimi. Ko e ‘aho ni ‘oku ‘ikai ko ha toe ‘aho pg ‘i he kalenita; ka ko e fu’ufu’unga tapuaki
‘oku foaki mai ‘e he ‘Otua ke tau tu’u hake, tafoki kia Kalaisi, pea laka ‘i he maama he ‘oku ofi hotau fakamo’ui.

‘Anau, Lotu mo e ‘Aukai: ‘Eiki, fafangu hoku lot6 ki ho’o ofi mai ‘i he ‘ahé ni, fakakofu au ‘aki ‘a Kalaisi, pea
tokoni mai ke u laka ko ha tama ‘o e mama. ‘Emeni.

Falaite, Sepitema 4: Lau Folofola — Loma 13: 11-14.

Ki’i Ama: Loma 13: 13-14, “Tau fai ‘a e laka "o e "aho, ‘o anga maopo: "o ‘oua ‘e fai "aki "a e fa'a katoanga kai
mo e fa'a kona, pe ko e fai fe'auaki mo e pau'u fakalielia, pe ko e fetu'usi mo e meheka. Ka mou “ai mu'a ‘a e
“Eiki ko Sisui Kalaisi; pea "oua na'a tokonaki ki he kakano ke kanoni “ene ngaahi holi.”




Pou ‘Ao: °E fefé ‘o kapau ‘e mahu’inga ange kiate kitautolu ‘a e vala ‘oku tau teuteu’i ‘aki hotau loto ‘i he vala
‘oku tau teuteu’i ‘aki hotau sin6? Ko e akonaki ia ‘oku tau ma’u mei he ‘aposiolo ‘i hotau Ki’i Ama. ‘Oku ‘ikai ko
ha kole pe ke tau anga lelei; pe ui ki ha mo’ui kuo liliu. ‘Oku ‘ilo ‘e Paula ko e kau tui ‘oku ‘ikai ko e kakai p€ ‘oku
nau fakaha ‘a Kalaisi ‘aki honau ngutu, ka ko e kakai ‘oku totonu ke ha ‘i he’enau laka faka’aho ‘a e maama ‘a
Kalaisi. ‘Oku ne fakahingoa ‘a e ngaahi ngaue ‘o e fakapo’uli: katoanga kai ta’e mapule’i, kona, fe’auaki, mo’ui
fakalielia, fetu’usi, mo e meheka. ‘Oku ‘ikai ko ha ngaahi tonounou si’isi’i p& eni. Ko e ngaahi to’onga eni ‘oku nau
maumau’i ‘a e feohi he famili, vahevahe’i ‘a e Siasi, fakavaivai’i ‘a ¢ fakamo’oni, pea fakatupu mo e siokita. ‘Oku
talamai ‘e he po’uli ‘oku ne foaki mai ke tau tau’ataina, fiefia, mo pule ki he’etau me’a ‘oku fai; kae pango he ‘oku
tau fa’a mo’ua ai he he ngaahi t5’onga "okt ne fakalahi ange ai ‘etau faingata’a’ia. Tokanga’i, ‘oku ‘ikai ke talamai
‘e Paula ke tau toe feinga malohi ange. "Oku ne tala fakapatonu mai pe ‘a e fekau te ne fakahaofi kitautolu, “Ka
mou ‘ai mu’a ‘a e ‘Eiki ko Sist Kalaisi.” Ko e vala mo’oni ia ‘o € mo’ui faka-Kalisitiané. Ko hono ‘ai ‘a Kalaisi ki
he mo’ui pea tuku ke ne fakalanu ‘etau faitu’utu’uni, fakakaukau, fiema’d, led, ngau¢, mo hotau ngaahi va. ‘Oku tau
ma’u ‘a e mo’ui fakatokilalé mo faka’aki’akimui ‘i he taimi ‘oku fai ai e fakahaha mafai mo ivi, pea tu’u ta’engaue
‘1 he taimi ‘o e fakatauelé, kataki mo kitaki he faingata’a ‘oku tau fekuki mo ia pea tau ‘ofa he taimi ‘oku faingofua
ange ai ke tau siokitd. ‘Oku toe fakatokanga mai ‘a Paula ke ‘oua na’a tau “tokonaki ki he kakano.” ‘Oku tupu lahi e
angahala koe’uhi he ‘oku tau fakapelepele’i ia ‘i hono teuteu ha nofo’anga ma’ana: ‘oku tau fafanga ia ‘aki e
fakatonuhia’i e ngaahi me’a na’e ‘ikai tonu pea malu’i ia ‘aki ‘etau fakalongolongo pe he taimi na’e tonu ke tau lea.
Ko e fakaloloma taha ko ‘etau tuku fakaava pe e matapa ki ha taimi ‘e toe foki mai ai. Ka ko e kakai kuo liliu mo
fakaivia ‘e he Mafimafi ‘oku ako, ‘i he tokoni ‘a e Laumalie Ma’oni’oni, ke tapuni ‘a e ngaahi matapa ‘oku taki ki
he fakapo’uli. ‘Oku ‘ikai lava ke tau laka ‘i he ‘aho lolotonga ‘etau teuteu fakapulipuli ki he pd’uli. Ko ha famili pe
Siasi kuo kofu’aki ‘a Kalaisi ‘oku hoko ia ko ha feitu’u ‘o e meesi, pea ‘oku nau fakamo’oni ki he Taha ‘ia Kalaisi.
Ko ha tokotaha tui kuo kofu’aki ‘a Kalaisi ‘oku hoko ia ko e maama ‘i ha mamani ‘oku ongosia, mavahevahe, mo
puputu’u. ‘Oku ‘ikai fiema’u ‘e he mamani ha kau Kalisitiane ‘oku nau lea pé fekau’aki mo e mama; ‘oku fiema’u
ha kau Kalisitiane ‘oku nau laka ‘i he mama. Ko ia ‘i he ‘aho ni, ‘oku fakaafe’i kitautolu ‘e Paula ke tau vakai’i pe
ko e ha e mo’oni ‘o ‘etau tui fakalaumalié. ‘Oku tau tui ‘a e loto mamahi, meheka, holi kovi, ‘ita, pe siokita? Pe ‘oku
tau kofu’aki ‘a Kalaisi? Kuo hoko mai ‘a e ‘ahd, kuo mafoa ‘a e mama. Tau hu’i atu ‘a e ngaahi me’a ‘o e pd’uli, tau
‘ai ‘a e ‘Eiki ko Sist Kalaisi, pea tau laka ko e kakai kuo liliu ‘e he kelesi mo fakaivia ‘e he Mafimafi.

‘Anau, Lotu mo e ‘Aukai: ‘E Sisi ‘Eiki, fakakofu kimautolu ‘aki ho’o mama ‘i he ‘ahé ni, koe’uhi ke
fakalangilangi’i Koe he’emau lea mo e ngaug, pea taki ai ha ni’ihi ke nau mavahe mei he fakapo’uli ki ho’o Maama.
‘Emeni.

Tokonaki, Sepitema 5: Lau Folofola — Matiu 18: 15-20

Ki’i Ama: Matiu 18: 15, “Pea kapau "e fai hala “e ho tokoua, mole pe koe "o fakamahino kiate ia, fakackimoua pé:
kapau te ne tokanga kiate koe, kudé ke ma'u mai ho tokoud.”

Pou ‘Ao: ‘Oku fakafaingofua’i ‘e he mitia fakasosialé ‘a e moveuveu he ‘aho ni ‘o kehe ange ia mei ha toe taimi he
hisitolia. Ko e ki’i fo’i text p&, pe ko ha post he Facebook pe ko ha lea ‘i ha group chat ‘oku vave ‘aupito ange hono
tufaki pea mo ‘ene maumau ‘i ha’atau lava ke fakalelei’i, fakakaukau pe lotu ki ai. Ko e me’a na’e kamata si’isi’i pe
‘i he va ‘o ha toko ua, ‘e lava ke hoko vave ko ha faingata’a ‘i he famili, uesia ai mo e nofo ‘a e Siasi, pea mo e
feohi he sosaieti. ‘I he taimi peh€, ‘oku mahu’inga ‘aupito ai ke tau fanongo ki he folofola ‘a Sist ‘i hotau Ki’i Ama
ki he ‘aho ni. ‘Oku ‘ikai ke folofola ‘a Sisii ke tau fakalahi e kakai ‘oku nau ‘ilo ki he palopalema, ka ke tau
fakasi’isi’i e lea kae fakalahi e ‘ofa. ‘Oku fa’a ma’u hala e ni’ihi ‘i he’enau pehé, ko e kau pe ki he Lotu, ko e ‘osi
atu ai pe ia e ngaahi palopalema na’a nau fetaulaki mo ia kimu’a. Ka ‘oku tatau pe me’a ‘okt ke mea’i mo ia ‘oku
ou lave’i, ko e Siasi ‘oku ‘ikai ko ha feitu’u ‘oku ‘ikai toe ‘i ai ha tonounou; ko e Siasi ko e feitu’u ia ‘oku fakataha
ai e kakai tonounou ‘oku lolotonga ako ke mo’ui ‘i he kelesi. Ko ia ai, ‘e kei ‘i ai p€ e loto kehekehe, loto mamabhi,
ta’emahino, ta’efieauna, meheka, fakafekiki etc.,. Ka ko e liliu ‘oku fai ‘e he Mafimafi ‘oku ‘ikai ko hono to’o atu
kotoa e ngaahi faingata’a mei hotau va, ka ko hono ako’i kitautolu ke tau fehangahangai mo ia ‘i he founga ‘a
Kalaisi. ‘Oku faingofua ange he ‘ahé ni ke tau lea ki he kakai kehe fekau’aki mo ha taha, ‘i he’etau lea tonu ki he
taha ko ia. ‘Oku tau faingofua’ia ange hono tautau ‘etau fo he Facebook, ‘i ha’atau a’u tonu ki he taha ‘oku tau
mamabhi ki ai, ‘o talanoa mo ia, ‘o hangg ko e fale’i ‘a Sisi. A’u tonu ki ai ke mo talanoa: lea ‘aki e mo’oni, kae fai
‘i he ‘ofa; fakamatala’i e mamabhi, kae ‘oua ‘e fakamaa’i e taha; kole ha fakalelei, kae ‘oua ‘e kumi ha
fakangatangata ke toe mavahe ai. ‘Oku hiki ‘e Paula ‘ia ‘Efeso 4:15, ke tau “lea ‘aki ‘a e mo’oni ‘i he ‘ofa.” ‘Oku
fiema’u fakatou’osi e mo’oni mo e ‘ofa. Kapau ‘oku tau lea ‘aki e mo’oni ‘o ‘ikai ha ‘ofa, ‘e hoko ia ke ne faka-
lavea’i ha ni’ihi. Kapau ‘oku tau ‘ofa ‘o ‘ikai ha mo’oni, ‘e hoko ia ko ha fakangofua ki he faihala. Ka ‘i he taimi
‘oku na fakataha ai, ‘oku hoko e talanoa ko ha me’angaue ‘a e Laumalie Ma’oni’oni ke fakalelei’i mo fakamo’ui e



va. Ko e taha ‘oku talanoa ki ai a Sist ‘oku ‘ikai ko ha fili ke ikuna’i; ko ko e tokoua ia ke ma’u mai. Ko ia ai, ‘i he
taimi ‘oku tau fetaulaki ai mo ha tonounou ‘i he famili, Siasi, pe komiuniti, ‘oua te tau fakavave ke hiki he mitia
fakasosialé, pe ‘ave e talanoa ki he kau poupou. Tau ki’i lotu, tau ki’i fakalongolongo, pea tau ‘alu ‘i he loto
fakatokilalo ke talanoa fofonga ki he fofonga, he ‘oku lahi ange e ivi fakamo’ui ‘o e lea ‘i he ‘ofa ‘1 he ivi faka’auha
‘o e lea ‘i he ‘itd. Ko e mo’ui kuo liliu mo fakaivia ‘e he Mafimafi ‘oku ha ‘i he founga ‘oku tau solova ai e ngaahi
va kuo maumau. ‘Oku ui kitautolu ‘e Sist ke tau fili e hala faingata’a angé, ka ko e hala fakamo’ui: ko e hala ‘o e
lea hangatonu, fanongo loto fakatokilalo, mo e ‘ofa ‘oku kumi ma’u p& ki hono toe ma’u mai hotau tokoua.

‘Anau, Lotu mo e ‘Aukai: ‘E Sisi, fakafonu au ‘aki ho’o ‘ofa ke u lea ‘aki e mo’oni ‘i he loto fakatdkilalo,
fanongo ‘aki e kelesi, pea kumi ma’u pé ki hono fakamo’ui e va mo hoku tokoua. ‘Emeni.

Sapate, Sepitema 6: Sapate hono 14 Hili ‘a e Penitekosi. (Lanumata).
Lésoni: ‘Ekisoto 12:1-14; Saame 149; Loma 13:8-14; Matiu 18:15-20.

Monite, Sepitema 7: Lau Folofola — ‘Ekisoto 14: 19-22.

Ki’i Ama: ‘Eikisoto 14:19-20, “Pea na‘e hiki ‘a e ‘angelo ‘a ‘Elohimi, ‘a ia kuo ne ha‘ele mu‘omu‘a ki he tau ‘a
‘Isileli, ‘0 ne ha‘ele mei mui; pea na‘e hiki ‘a e pou ‘a0 mei honau ‘ao, ‘o tu‘u mei honau tu‘a; 20°o ne hii ‘i he
vaha‘a ‘o e tau ‘a ‘Isipite mo e tau ‘a ‘Isileli, ‘o ne ‘i ai p€ ko e ‘a0 mo e fakapo‘uli; pea ne fakamaama ‘i he pd: ko
ia na‘e ‘ikai ke vafeinofi ai ‘a @ mo € ‘i he po kotoa.”_

Pou ‘Ao: ‘Oku tau kamata ‘a e uike fo’ou pea mo e talanoa ‘o hono fakamomoa’i ‘e Sihova ‘a e Tahi Kulokula. Ko
e talanoa malie, mahino mo maheni. Pea ‘i he ‘ene pehg, te tau ala lau fakapaheke pe ‘a e talanoa ‘o fakalaka he
ngaahi me’a na’e mahu’inga ke fai ha tokanga ki ai. Ka ‘oku fiema’u ke tau foki ki hono tefito’i ‘uhinga ‘o e
talanoa — ko e ha ‘a hono ‘uhinga ne fakahoko ai ‘e Sihova ‘a e fu’u ngaue mana ko ‘eni? Ko e talanoa ‘eni ‘o
Sihova mo ‘ene kakai pelé. Ko e tali ki he fehu’i ni, na’e mahu’inga malie ki he kau ‘Isileli ‘o e Tahi Kulokula, pea
‘oku kei mahu’inga malie kiate koe mo au ‘i he senituli 21. “’E tau ‘a Sihova ma’amoutolu bea te mou fakalogo
be.” Tau vakai ki he Ki’i Ama ‘e ‘ahé ni, kuo hiki ‘a e ‘angelo ‘a Sihova na’e ha’ele mu’omu’a ‘o taki ki he tu’a ‘o
e kau ‘Isileli ke hoko ko honau malu’i. Pea fokotu’u ai ‘a e fu’u ‘@ fonua ko e po’uli ke ne fakangata ‘a e kau
‘Isipité, kae hoko ‘a e ‘aho ki he kau ‘Isileli ke fakamahino ko eni hono kakai, pea te ne malu’i mo fakahaofi
kinautolu. Taumaia ko e fai fakahaofi ha’a tangata ke ki’i male atu pe mo fakamahamahalo. Ko e nima ngaue ‘eni
‘o Sihova na’a ne ngaohi ‘a langi mo mamani. Hangg ‘oku tau toe fanongo fo’ou ki he talanoa ‘o e Fakatupu, pea
mo hono fakakau’a ‘a e po’uli mo e ‘ahd, ‘o ngata he ‘a e taha pea kamata he ‘a ¢ taha, ka “na‘e ‘ikai ke vafeinofi ai
‘a&mo € ‘i he po kotoa.” Kapau na’e kei veiveiua ‘a Felo mo ‘Isipite pe ko hai ‘a e kau Isileli, na'e mahino ia ‘i he
Tahi Kulokula; ko e kakai ‘eni ‘a Sihova, pea ‘oku tau ‘a Sihova ma’anautolu. Ko e tapuaki ia ‘o e kau mo Sihova,
he ko e me’a na’a ne fai ma’a ‘Isileli, "oku ne kei fai ni ma’atautolu ‘i hotau kuonga ni. Neongo ‘oku te’eki ke tuli
kitautolu ha’a fu’u kau konga tau malohi, ka ‘oku tau ‘osi a’usia pe ‘a ¢ ngaahi taimi ‘i he mo’ui ‘oku hangg ‘oku
tuli tamate kitautolu ‘e he manavah& mo e puputu’u koe’uhi ko e ngaahi faingata’a mo e ha’aha’a ‘o ¢ mo’ui ‘oku
tau fekuki faka’aho mo ia. Pea hangg ‘oku fakalokiloki mai ‘a po’uli ke ne kapui ‘a e mo’ui. Mole ‘a e nonga mo e
‘amanaki, tahi mei hé pea vai mei hé. Pe ko e maumau ‘i he lotofale ‘o e famili, pe ko e fe’amokaki fakaseniti, pe
ko e maumau fakaeloto, ka ko e ngaahi “Tahi Kulokula” kuo nau tu’u ke loki ‘etau mo’ui. Ka ‘oku kei tatau pe ‘a e
fehu’i — ko e kakai kitautolu ‘a hai? ‘Oku kei a’u mai ‘a e ivi mo e mafi ‘o e ‘Otua fakamo’ui, ke tataki mo malu’i
‘a hono kakai. Tau fai pe hotau ngafa, ko e tauhi ki he *Otua na'a ne ngaohi kitautolu, he ‘oku ne kei tau pe
ma’atautolu.

‘Anall, LOtll mo ¢ ‘Aukai: ‘] llk] tOkonl lIlai I(e u Ilillla mo ¢ \/a’e. ‘A (§ ]Otu, mo € tauh] ]Ila’u. l [()ku
)
Vaha’angatae. ‘Emenl.

Tusite, Sepitema 8: Lau Folofola — ‘Ekisoto 14:23-31.

Ki’i Ama: ‘Eikisoto 14: 30-31, “Ko ia, na‘e fakamo‘ui ‘e Sihova ‘a ‘Isileli ‘i he ‘aho ko ia mei he nima ‘o ¢ kau
‘Isipite; pea na‘e mamata ‘a ‘Isileli ki he kau ‘Isipite ‘oku nau mate holo ‘i matatahi. Pea vakai ‘e ‘Isileli ‘a e ngaue
lahi kuo fai ‘e Sihova ki he kau ‘Isipité; pea na‘e ‘apasia ‘a e kakai kia Sihova, pea na‘a nau tui kia Sihova mo ‘ene
tamaio‘eiki ko Mosesé.”

Pou ‘Ao: ‘Oku kei hokoatu pe ‘etau Lau Folofola ‘i he talanoa malie ‘o e fononga matu’u ‘a ‘Isileli ‘i hono
fakamomoa ‘e Sihova ‘a e Tahi Kulokula na’a tau fakalaulauloto ai ‘aneafi. Na’e sio tonu ‘a ha’a Isileli ki he ngaue
fakaofo ‘a Sihova, pea ‘i he fakalea ‘a hotau Ki'i Ama, “na‘e ‘apasia ‘a e kakai kia Sihova, pea na‘a nau tui kia



Sihova mo ‘ene tamaio ‘eiki ko Mosese.” ‘Oku faingofua ‘a e tui ‘i he sio patu. Ko e talanoa ia ‘o Tomasi, na’e toki
tui pe ‘i he’ene sio ki he ngaahi matakafo ‘o Kalaisi. Ka ‘oku ke mea’i ped u lave’i ‘a e fokoutuana’e mo’ua ai ‘ae
fanga pele ‘a Sihova — loto ngalongalo mo e nounou ‘a e manati. ‘Oku tau lave’i ‘a e toenga ‘o e talanoa ‘o e kau
‘Isileli, pea mo ‘enau hake mo ‘enau hifo ‘i he mo’unga mo e tele’a ‘o e tatakehe, hanu mo launga koe’uhi ko ‘enau
ta’e-tui mo e talangata’a kia Sihova. Ko e me’a pe ia na’e iku ki ai ko ‘enau he he holo ai ‘i pe ‘i he toafa ‘i he ta’u
‘e fangofulu. ‘Io ko e "aho ni ne nau tu’u ‘i he fonua momoa, kae taumaia ‘e ‘ikai ke toe foki ‘a e vai — kuo pau pe
ke toe heka e peau ‘i he Tahi Kulokula. Ko e ‘ahé ni, na’e takoto ‘a e kau ‘Isipité ‘i he kilisi Tahi Kulokula, ko e
tuha ‘o ‘enau pa’usi’i ‘a Sihova mo hono kakai. Ka ‘e ‘i ai pe ‘a e ‘aho mo e kuonga, kuo toe hanga hake pe ‘a e
“kakai ‘a Sihova” ‘o li’aki ‘a Sihova. Mo’oni pe ‘a e tala ‘a Semisi ki he natula ‘o e tangata, ‘oku hangg “ha taha
na‘e fai ‘ene sio‘ata, pea ko ‘ene sTtu‘a p€ kuo ngalo ‘iate ia hono fotunga pe ‘oku fefe.” (Semisi 1:24).

‘Oku fekuki pe ‘a e tangata mo e fakangatangata ‘o e efu mo e kelemutu — ’a e angahala, manavahg, siokita,
manumanu, lau lanu, talangata’a, fieha, ‘afungi, mo e ha fua ‘a e ngaahi ‘ulungaanga fakatalutalu ‘o e tangata. Kae
fakafeta’i he ‘oku Ta’emahakulea, Ta’engata mo Ta’eliua ‘a Sihova, pea ‘oku ‘ikai ke ‘i ai e ‘ata ‘o e Feto’oaki pe
ko e Feliliuaki. *Oku ne kei tatau pe he ‘aneafi, lolotonga ni pea ‘e pehepehe ai pe ‘o lauikuonga pea ta’engata. Ko
e a’usia ‘a e Toketa he’ene Himi, “‘Oku kei Satai pe ‘a Satai, te’eki ke liua ia.” Pea fakafeta’i he ‘oku kei ‘i ai pe
hotau faingamalie ‘o hange ko e tala ‘0 e Ki'i Ama ‘o e "aho ni: ‘oku kei hoko ‘a e tui ko hotau

mo’ui’anga. Tauange ke tau muimui ki he Kaveinga ‘o e mahina ko ‘eni, “Ke tau Mo’ui atu ko e Kakai kuo Liliu
mo Fakaivia ‘e he Mafimafi,” ‘o tau kakapa atu ki he koloa ta’e’osi ‘o e mo’ui, ‘o ‘ikai ke tau ha’aki nofo ki he
fakangatangata ‘o e fa’ahinga ‘o e efu mo e kelemutu, he “oku kei mo’oni pe pea ongo malie mai "a e talaloto "a e
Punaké: “Tu ko e ngaahi lelei ‘o e langi, ‘Oku tu’'uma’u ‘o ‘ikai ngautvai; Pea ka ‘osi ha ngaahi kuonga, Te u kei
to’oa pe ‘i Hono fofonga. Ka sio pau, lata ai au.

Kau ka sioa, ‘A Hono fofonga, Te u toki lata ai au.”

‘Anau, Lotu mo e ‘Aukai: ‘Oku ou kole fakamolemole ‘i he ‘eku loto ngalongalo peau li’aki ai ‘a e ‘Afiona. Ka
‘oku ou kei tui ni ki he ivi mo e mafi ‘o e ‘Afiona. Tokoni mai ke u nofo ma’u ai. Emeni.

Pulelulu, Sepitema 9: Lau Folofola — Saame 114.

Ki’i Ama: Saame 114:7-8, “Tete ‘i he ‘ao ‘o e ‘Eiki, ‘a mamani &, ‘I he ‘ao ‘o e ‘Otua ‘o S€kopé: ‘A iana‘a ne
liliu ke tokanga vai ‘a e makatu‘. Pea ke matavai ‘a e makahunu.”

Pou ‘Ao: ‘Oku tatau ‘i Isileli motu’a pea mo e kuonga kotoa pe ‘i he fonua kotoa—ka ‘i ai ha ngaue lahi kuo lava,
kuo pau ke fa’u hano ta’anga pe hiva. Ko e hiva ‘eni ‘o e Pasova. Ko e Saame 114 ko e ta’anga laulotaha mo
faka‘ei‘eiki ‘oku ne viki mo sani ‘a e lava me’a ‘a e ‘Otua ‘o e ‘Ekisotd. ‘Oku malie ‘a ta’anga, he ‘oku liliu ‘ae
‘ulungaanga (personify) ‘o e ngaahi me’a ‘o natula—. ‘a e ngaahi tahi, ngaahi vaitafé, mo e ngaahi mo‘unga. Hange
ha tangata ‘a e “hola” ‘a e tahi, situ’a ‘a Siotani, pea “hopo” ‘a e mo’unga. Pea fekau mai ‘a e Ki’i Ama ke tete ‘a
mamani kotoa ‘i he ‘ao ‘o e ‘Otua, he ‘oku fakaofo ‘a ;ene ngaue—kuo toka'anga vai ‘a e makatu’u, pea matavai ‘a e
makahunu. ‘Oku aofangatuku ‘a e fekau ke "tetetete." Kuo pau ke mo'ulaloa ‘a e me’a fakatupu kotoa pe-kau ai ‘a
e ngaahi faingata’a taupotu ‘i he mo’ui—te nau taliui kotoa ki he fu’u mafi mo e fu’u ivi ‘o Sihova. Ko e feinga mai
‘a e fatu Saame ke fakamahino ‘a e tukunga totonu ke a’u ki ai ‘a e loto ‘o e tangata—ko e ‘apasia mo e faka’apa’apa
mo’oni. ‘Oku ‘ikai ‘uhinga ‘a e tetetete ki he ilifia pe manavahe pe, ‘o hange ha ilifia tevolo. Ko e uho ‘o e ‘apasia
mo’oni ko e falala kakato ki he naunau aofangatuku ‘o e ‘Otua, neongo ‘a ‘ene ‘ikai ha. Pea ko e taimi ‘oku a’usia
ai ‘a e fa’ahinga loto to mo e faka’apa’apa ko eni, pea ‘oku ne hiki ‘etau tokanga mei he lahi ‘o ‘etau ngaahi
palopalema kae ki he lahi mo e mafi faka‘aufuli ‘o e ‘Otud. ‘Oku fa’a hoko ‘a e faingata’a ‘i oseni ‘0 makatu’unga ‘i
he ‘ikai ke “apasia mo fakapaapa’i” ‘a e naunau ‘o ‘oseni. ‘Oku ‘i ai hono ngaahi ‘au fita’a mo malohi, pea ka ‘i ai
ha taha ‘oku ‘ikai ke ne faka’apa’apa’i ‘a e fu’u ivi ‘o e ‘au, ka ne feinga ke fakafepaki’i, ‘e iku ki he faingata’a lahi
pe ko e mate. Ka ko ¢ tokotaha ‘oku maheni mo taukei ‘i ‘oseni, ‘oku ne malava ke faka’apa’apa’i ‘a e ‘au, ‘o
tukuange ‘a e ‘au ke ne fataki ia ki he potu ‘oku nonga mo fiemalie, pea toki malava ke hao mei he faingata’a. ‘Oku
founga tatau ‘a e taimi ‘oku tau fetaulaki ai mo e ngaahi ‘au fita’a ‘o e mo’ui, pe ko e ngaahi Tahi Kulokula ‘o e
mo’ui. ‘E ‘ikai ke ala fakafetaulaki ‘aki ha loto ‘oku hoha’a pe fonu ‘i he ngaahi me’a ‘auha ‘o e mamani ko eni, pe
ko ha loto ‘oku fakata’eta’ekuha mo fakakaukau ‘oku ne malava noa ke fetaulaki mo e faingata’a. Mo’oni fau ‘a
akonaki ‘a e palofita, ‘i he ‘ene tali ‘a e fehu’i, “ko e ha ‘a e me’a ‘oku ‘eke ‘e Sihova meiate koe?” Ko e tali: koe
anga fakalao, mo e manako ki he meesi, pea ke taka angavaivai ‘i ho’o feangai mo Sihova. Ko e naunau ia ‘o e
“tetetete,” ko e matu’aki pipiki ki he totonu, pea tangi ki he meesi, pea amo atu, ‘a e fakavaivai’i ‘a e loto mo e
‘atamai, ka e malava ke te tali ‘a e fakamo’ui ‘a e ‘Otua mo ‘ilo ai ‘a e hala ‘oku ne tofa mai, ke te laka momoa atu
ai.



‘Anau, Lotu mo e ‘Aukai: Tokoni mai keu malava ‘o ‘apasia kakato ki ho fu’u ivi mo ho mafi, he teu ‘ilo ai ‘a e
hala fononga keu fou atu ai. ‘Emeni.

Tu’apulelulu, Sepitema 10: Lau Folofola — Loma 14: 1-12.

Ki’i Ama: Loma 14: 4a, “Ko hai ti koe ke ke anga'i "a e tamaioeiki ‘a ha taha kehe? "oku i he'ene “eiki a'ana
ha'ane tu'u pe hinga” (Molitoni). “Ko e ha ‘okii ke holi ai ke fakatonutonu ‘a e sevaniti ‘a e tokotaha kehé? Ko
ho’o fai peheé he ko hai koe?” (Taulua).

Pou ‘Ao: ‘Oku faingofua ange he ‘aho ni ke tau fakamaau’i atu pe kakai mei he mama’6 ‘aki ha’anau tohi he
Fofonga’i Tohi, pe ko ‘enau tui fakapolitikalé, pe tui fakalot(, nau fotungad mo honau teutet pea mo ha toe me’a pe
‘oku nau fai. Ko e me’a ‘oku faingata’a, ‘a e me’a na’e totonu ke tau ‘uluaki fai - feinga ke ‘ilo hono mo’oni mo
hono talanod mo e ‘uhinga ‘oku nau fai pehg ai. ‘Oku tau mo’ui ‘i ha kuonga ‘oku vave ai e tufaki ‘o e fakakaukad,
pea vave ange ai hono vahevahe ‘o e kakai ki he “ton1” mo e “hala,” “malohi” mo e “vaivai,” “fai ‘osikiavelenga”
mo e “fakalouhi’imofisi.” Ka ‘oku fakanofonofo kitautolu ‘e Paula ‘i hotau Ki’i Ama ki he me’a ke fai. Koe
palopalema na’e fakalea ki ai ‘a Paula ‘i Loma na’e fekau’aki mo e kehekehe ‘o e kau tui. Na’e ‘i ai e ni’ithi na’a nau
kai e me’a kotoa; ko e ni’ihi na’e ‘ikai ke kai e kakano’i manu koe’uhi ko ‘enau tui fakalotii. Na’e ‘i ai e ni’ihi na’a
nau tauhi ha ngaahi ‘aho makehe ko e ngaahi ‘aho mamafa; ko e ni’ihi na’a nau lau e ‘aho kotoa p& ‘oku tatau. Ko e
faingata’a, na’e ‘ikai ngata pe ‘i he kehekehe ‘enau fai tu’utu’uni, ka na’e kamata ke nau fefakamaau’aki. Ko
kinautolu na’e ongo’i ‘oku nau tau’ataina ange, na’a nau sio lalo kiate kinautolu na’e ‘ikai ke nau tui tatau. Na’e
fehangahangai leva e ongo fa’ahi ‘o tau’aki tuhu mo fefakamaau’aki. ‘Oku kei hoko pe me’a tatau ‘i he Siasi mo e
famili he ‘ah6 ni. ‘Oku tau sio ki ai ‘i he ngaahi talanoa fakapolitikale ‘oku vahevahe ai e ngaahi famili; ‘i he ngaahi
fakakaukau fekau’aki mo e huhu malu’i, ako, pa’anga, ngaahi founga tauhi fanau, pe lotu ‘i he opé mo e lotu ‘i he
falelotu; ‘i he ngaahi me’a ‘oku tau lau “fakamoli Tongae,” “fakaconopooni,” “faka-Tonga,” pe “faka-Palangi.”
‘Oku tau sio ki ai ‘i he taimi ‘oku tau fua ai e tui ‘a ha taha ‘aki ‘ene t5’ong4, lea, vala, ‘ene tauhi pe ‘ikai tauhi e
ngaahi polokalama ‘a e Siasi pe famili, pe ko ‘ene fakakaukau ‘oku kehekehe mei he’etau fakakaukau. Ka ‘oku
fakamanatu mai ‘e Paula, ko e tamaio’eiki kotoa p€ ‘oku tu’u pe hinga ‘i he ‘ao ‘o hono ‘Eiki, kae ‘ikai ‘i hotau ‘a0.
‘Oku ‘ikai ‘uhinga ‘eni ke ‘oua na’a tau fakatonutonu ha me’a hala, pe ‘ikai ke tau lea ‘aki e mo’oni. Ka ‘oku ako
mai ke tau fai ‘a ¢ mo’oni ‘i he loto fakatokilalo. ‘Oku ‘i ai pe faikehekehe ‘i he fakatonutonu ‘oku fai ‘i he ‘ofa mo
e fakamaau ‘oku fai ‘i he ‘afunga mo e fie ma’olunga. Ko e fakatonutonu faka-Kalaisi ‘oku kumi ia ke fakamo’ui;
ko e fakamaau faka-kakano ‘oku kumi ia ke fakavaivai’i. Ko e taha ‘oku mo’oni ‘i he ‘ofa ‘okul ne manatu’i, “Na’e
‘ofeina mo fakamolemole’i au ‘e he ‘Eiki; ko ia, te u feohi mo e taha ko ‘eni ‘i he kelesi.” Ko e kakai kuo liliu mo
fakaivia ‘e he Mafimafi ‘oku ‘ikai ko e kakai ‘oku tatau kotoa ‘enau fakakauka(, ka ko e kakai ‘oku nau ako ke
feohi ‘i he kelesi neongo ‘enau kehekehé. ‘Oku ‘ikai ui kitautolu ke hoko ko e kau fakamaau ‘i he’etau feohi he
Siasi, ka ke tau hoko ko e kainga ‘oku fetalanoa’aki ‘i he ‘ofd mo fepoupouaki, pea tuku ‘a e fakamaau faka’osi ki
he ‘Eiki ‘oku ne ‘ilo kakato e loto ‘o e tangata.

‘Anau, Lotu mo e ‘Aukai: ‘E Sisii, fakafonu hoku loté ‘aki ho’o kelesi ke u ‘ofa mo faka’apa’apa’i hoku kaunga
fonongé, pea tuku ‘a e fakamaau faka’osi ki ho to’ukupu ma’oni’oni. ‘Emeni.

Falaite, Sepitema 11: Lau Folofola — Matiu 18: 21-35.

Ki’i Ama: Matiu 18: 22, “Tali pe "e Sisii, ‘oku "ikai teu pehé kiate koe ‘o tu’o fitu, ka "o tu’o fitu liunga ‘aki "a e
fitungofulu” (Molitoni). “Pea tala ange ‘e Sisi, “‘lkai! ‘E ‘ikai ke tu’o fitu, ka ‘e tu’o fitu liunga fitungofulu”
(Taulua).

Pou ‘Ao: Ko e ha ‘a e fakamolemole? Ko e ha ‘a e founga ke fai ‘aki ‘etau fakamolemolé? ‘Oku tau kehekehe ‘i
he tui, Lota, ‘ulungaanga mo e t6’onga mo’ui, lea mo e tu’unga fakaako, ‘ekonomika mo ia ‘i he sosaieti, ka ‘oku
tau tatau ‘i he me’a ko eni: ‘oku tau tdnounou kotoa p&. Ko e me’a ia ‘oku mo’oni ki he tangata mo e fefine mo’ui
kotoa p& — ‘oku ‘i ai pe ‘ene fehalaaki ke fakamolemole’i. Ko ‘etau Ki’i Ama ki he ‘aho ni ko e tali ia ‘a Sisii ki he
fehu’i ‘a Pitd. Na'e hangg 'oku vekeveke "a Pita ke fehu'i e lahi ‘o e fakamolemole he na’a ne ‘osi ‘ilo hono tali, "o
ne pehé kuo tonu, he ko e tu'utu'uni faka Siu ke tu’o 3 pe hono fakamolemole'i ‘a e hia tatau. Na’a ne toe tanaki atu
mo e tu'o fitu he ko e fika haohaoa ia "1 he tukufakaholo faka Hepelu, pea ‘i he'ene ‘amanaki, kuo “osi fu'u lahi
‘aupito ia ki he fakamolemolé. Na’e ‘ikai ha ‘amanaki ‘e taha ‘a Pita ‘e fai ‘e Sisti ‘a e tali ‘oku tau fakalaulauloto
ai. Na’e ‘amanaki ia ‘e fiefia a Sisti he’ene fakalahi e fakamolemole, kae hanga atu a Sisi ia ‘o fakatonutonu’i ‘ene
tali. ‘Oku fai hono talanga’i ‘a e fika na’e “uhinga kia ai ‘a Sisii pe ko e fitungofulu ma fitu pe fitungofulu liunga
fitu. ‘Oku ‘ikai ke mahu’inga e fikd, ko e me’a ‘oku mahu’ingé ko e ako na’e fai ‘e Sisii ki hono kau muimui —Oku
lahi ange hotau fakamolemole’i ‘e he ‘Otud ‘i he’etau fakamolemole’i hotau kaunga fononga. Ko e me’a mahu’inga



ki he kalisitiané ko e feinga ke ma’u ha laumalie fakamolemole kae ‘ikai ha’aki nofo ke lau fakalautelau ‘a e lahi ‘o
e tonounou ‘oku fai mai. Na’e ‘ikai ke sola a Pita ki he fakamolemolé he ko e tangata na’e tu’o lahi hono toutou
fakamolemole’i ‘e Sisii lolotonga ‘ena fengaue’aki ‘i Palesitainé. Na’e a’u pe ki he pd ‘o hono Kalusefai na’a ne
lavaki’i tu’o tolu ai ‘a Sisii ‘o fakamo’oni ki he’ene tald, ‘e te’eki ke ‘u’ua ‘anga ua e moa, kuo tu’o tolu ‘ene
fakafisinga’i id. Na’e fakamolemole’i ‘e STsUi ‘a Pita he taimi kotoa pe na’a ne fai hala ai ki ai. Na’e maheni a Pita
mo e fa’ahinga ivi mo e mafai ‘oku toloto monii’ia ai ‘anautolu kuo fakamolemole’i. Ko e me’a na’e ‘ikai ke
mabhino kia Pita, ko e mo’oni ko eni, ko e lolotonga ‘etau kei hoko ko e angahala, ko e fakamolemolé ‘oku ‘ikai ke
tau pule ki ai. Ko e fakamolemolé ‘oku ‘a e ‘Otua p€ pea ‘oku ne ‘ofa’aki mai ki he angahala kotoa pg. Ko e
me’a’ofa ko 14 ‘oku ‘ata ki mamani kotoa pea ‘oku ‘ikai ke fakangatangata ‘a hono lahi. Ko e taimi kotoa p€ ‘oku
fakamamabhi’i ai kitautolu ‘e ha taha ‘i ha’ane tonounou pe fai hala, pea ne kole fakamolemole, pea ko hotau
fatongia ia ko e kau muimui ‘o Kalaisi, ko ‘etau fakamolemole’i kinautolu ‘o tatau ai pg, pe ko e ha hono lahi. ‘Oku
nau fatongia ‘aki e kolé, pea ko hotau fatongia faka-kalisitiane ia, ko ‘etau tali ke fakamolemole’i kinautolu. ‘Oku
lava ‘a e fakamolemole ‘i ha’atau tali ‘a e ‘ofa mo ¢ fakamolemole ‘a e ‘Otua. Ko ¢ mafai mo e tapuaki ia ‘a e ‘Otua
‘oku tau ma’u ‘i he tui ‘o hangg ko hotau Kaveinga, “Ko e Tui ko hono fakasino "o e Tala’ofa Lau’itaniti.”

‘Anau, Lotu mo e ‘Aukai: Ka ‘i ai ha taha ‘oku fie ha’u, Ko e fakamolemole te ne ma’u; He neongo ‘oku kilu ‘ene
hia, ‘E ‘ikai kapusi ia. Ha’u, ‘a e fie ha’u, ha’u ‘a e fie ha’u. Tala ki he tonga mo e tokelau, Ko e popdaki ‘ofa ‘ae
Tamai, Fanau, ke mou foki mai. ‘Emeni.

Tokonaki, Sepitema 12: Lau Folofola — Matiu 18: 23-35.

Ki’i Ama: Matiu 18: 35, “"E pehé foki mo e fai ‘a ‘eku Tamai fakalangi kiate kimoutolu, ‘o kapau "e “ikai te mou
fakamolemole taki taha hono tokoua, ‘o fai “aki homou loto.”

Pou ‘Ao: ‘Oku ‘ikai ke faingofua ‘a e fakamolemolé, tautautefito ki he kuongé ni mo ‘etau laka mo e tekinolosia
fakaeonopooni. ‘Oku faingofua pe hono tamate’i (delete) ‘o ha fekau fakamamahi‘oku tuku mai he’etau peesi he
FB pe ko e telefoni, ka ‘oku faingata’a fau ke fakangalo’i ia mei he’etau manatu. ‘Oku fakatokanga mai ‘e hotau
Ki’i Ama ‘a e mahu’inga ‘o e “manati.” Na’e fakamolemole’i ‘e he ‘eiki ‘ene tamaio’eiki ‘i he fu’u mo’ua lahi, kae
‘ikai ke lava ‘e he tamaio’eiki ke fakamolemole’i hono kaunga ngaué ‘i ha ki’i mo’ua si’isi’i. ‘Oku ui kitautolu ke
tau vahevahe ‘a e meesi ‘oku tau ma’i mo hotau kaunga fononga. ‘Oku lahi ‘aupito ‘a e ngaahi feitu’u ‘oku fiema’u
ai e fakamolemolé ‘i he ‘ahé ni. ‘Oku ‘i ai e famili ‘oku mavahevahe koe’uhi ko e ngaahi talanoa ta’e’ofa mo loi,
mo kehekehe ‘o e tui fakapolitikalé, ngaahi fili fekau’aki mo e akd, pa’anga, nofo fonua, pe tauhi fanat. ‘Oku ‘i ai e
kainga lotu ‘oku kei vakovi mo fesitu’a’aki koe’uhi ko ha lea na’e fai ‘i ha fakataha, pe ko ha fai tu’utu’uni ‘a ha
Komiti, ha fakakaukau kehekehe fekau’aki mo e lotu he ope mo e lotu ‘i he falelotd, pe ko ha me’a na’e fai ai ha
longoa’a ‘i he Facebook. ‘Oku fakalavea loto he taimi ‘e ni’ihi ‘a e ngaahi me’a kehekehe ‘oku tau fanongo mo sio
ai ‘1 he ngaahi mitia fakasosialé. Pea ‘oku toki kimui e mo’oni, ka ‘oku vave ma’u pe ke tau ‘omai e me’angaue
fakatekinolosia ‘o pule’i ‘aki hotau lotd ‘i hono block, unfriend mo delete e kakai ‘i he funga pe ‘o ‘etau
fakamahamahal6. Ko e fakamolemole ‘oku ako mai ‘e Sistiti ‘oku ‘ikai ke fakasi’isi’i ai ‘ene mamahi, pe
fakangofua ke kei hokohoko atu e faihald. ‘Oku ‘ikai ko e ‘uhinga e fakamolemole faka-Kalaisi ke tau
fakalongolongo he taimi ‘oku fakaehaua mo ngaohikovia ai ha taha. Ka ko e fakamolemolé ko ‘etau faka’ata’ata
hotau lot6 mei he ‘ita mo e mamabhi, kae tukuange ki he ‘Otua ke ne fai e fakamaau faka’osi. Ko e talanoa ‘o e ‘ahd
ni "okl ne fakamanatu mai ‘oku tupu e fakamolemolé mei he manatu ki he meesi kuo tau ma’i. Na’e
fakamolemole’i ‘a e tamaio’eiki ‘i ha mo’ua na’e ‘ikai lava ke ne totongi; ka ‘i he taimi na’e fetaulaki ai mo hono
kaunga tamaio’eiki, na’e ngalo ‘iate ia e lahi ‘0 e meesi na’e foaki ki ai. Ko e palopalema ia ‘oku tau fehangahangai
mo ia: ‘oku tau kole fakamolemole ki he ‘Otud ‘i he ‘aho kotoa pg, kae ‘ikai ke tau lava ‘o fakamolemole’i
kinautolu kuo fai hala mai. ‘Oku tau loto ke fakamolemole’i kitautolu, kae ‘ikai ke tau fai pehé kitautolu ki he kakai
kehé. Ka kapau kuo fakaivia kitautolu ‘e he Mafimafi, ‘e kamata ke liliu e founga ‘oku tau sio ai ki he taha na’a ne
fakamamabhi’i kitautola: ‘ikai ko ha fili ke ikuna’i, ka ko e taha okl ne matu’aki fiema’u e fai meesi ‘a e ‘Otua.
‘Oku lava pe ke tau kamata e fakamolemolé “aki ha’atau lotu: “Eiki, ‘oku ou te’eki lava, ka ke tokoni mai.” ‘Oku
lava ke tau fai e fakamolemolé ‘aki hono ta’ofi ha talanoa te ne toe fakalahi e mamabhi, pe ko ¢ talanoa mo e loto
fakatokilalo, pe ko hano tukuange atu ha me’a kuo fuoloa fau hono tuku fufuu ‘i he lotd. ‘Oku ‘ikai faingofua e
fakamolemolé, ka ‘oku malava ia koe’uhi kuo ‘osi fakamolemole’i kitautolu ‘e Kalaisi, pea ‘oku kei ngaue hono
Laumalié ke fakatau’ataina’i hotau lotd ma’u ai pé.

‘Anau, Lotu mo e ‘Aukai: ‘E Sisii, fakafonu homau loté ‘aki ho’o meesi ke mau ma’u e loto-to’a ke tukuange e
me’a ‘oku mau mamabhi ai ka mau lava ‘o fakamolemole’i kinautolu ‘oku mo’ua mai. ‘Emeni.




Sapate, Sepitema 13: Sapate hono 15 Hili ‘a e Penitekosi. (Lanumata).
Lesoni: ‘Ekisoto 14:19-31; ‘Ekisoto 15:1b-11, 20-21; Loma 14:1-12; Matiu 18:21-35.

Monite, Sepitema 14: Lau Folofola — Saame 105: 1-6.

Ki’i Ama: Saame 105: 1, “FAKAFETA'I kia Sihova, kailavaki hono huafa; Faka'ilo “ene ngaahi ngaué ki he
ngaahi fa'ahinga.”

Pou ‘Ao: 'Oku ha kakato "a ‘e “uluaki veesi ‘e 15 ‘0 e Saamé ni ‘i he Tohi 1 Kalonikali 16. Ko ¢ talanoa ‘eni ‘o ¢
ngaue mahu'inga na’e fakahoko ‘e Tevita, ‘i hono hiki mai ‘a e ‘A’ake ‘o e Kovinanité (Puha ‘o e Fuakava), ko e
fakasino ‘o e ‘Otua, mei Kiliati-sialimi ‘o Siuta ki Selusalema. Ko e fakamahino ‘eni ‘o e tui ‘Otua ‘a e kakai ‘o
‘Isileli. ‘I he taimi tatau, ko e taipe ‘o e fakamo’oni faka-politikale mo fakapule’anga, he ko e fakamahino ia ‘e
Isileli ko honau ‘Otud ‘a Sihova ‘i he uhouhonga ‘o e ngaahi fonua mo e Pule'anga kehekehé. Ko e taimi ‘o e liliu
‘a ‘Isileli mei ha kuonga moveuveu ‘o e heh&tu’u mo movetevete tu’unga ‘i he kehekehe ‘a e kau taki ‘o e ngaahi
matakali (ko e taimi ‘o e kau Fakamaau) ke fakama’opo’opo ki ha tefito’i Pule’anga pe ‘e taha. Na’e takatakai‘i
kinautolu ‘e he ngaahi Pule‘anga lotu tamapua, ‘oku fe'au’auhi mo faka’ali’ali ‘a honau ivi fakapolitikalé mo faka-
pule’anga. Pea tuhu ai ‘a Kingi Tevita kia Sihvoa ke fakamahino ‘a ¢ mahiki mo mahulu hake ‘a ‘ene tauhi ‘i he
kuonga ‘o e tau’aki-puleanga mo tau’aki-’otua ‘o Siutd. Na’e mahu’inga ki he kau hiki ‘o e “Tohi Kalonikali” ‘a e
tauhi na’e fai ‘e Sihova ki he‘ene kakai, ke nau ngaue’aki ‘a e ta’anga ‘a e fatu Saamé, ke fakamahino "a e ngaue
fakaofo mo e lava me'a "a Sihovd mei he kuonga ki he kuonga. Na'e feliuliuaki ‘a e ngaahi kuonga mo e ngaahi
me'a na'e hoko ki he Pule’anga ‘o Isileli, ka na'e kei tu'uma'u pe ‘a e tauhi ‘o ‘Isileli. ‘Oku laulau kuonga ‘a e ‘ofa
mo e tauhi ‘a Sihova. ‘Oku tau tu'u ‘i he kamata’anga ‘o e uike fo'ou ko “eni ‘o vakai ki he ngaahi kuonga ki mu'a
‘0 ‘etau mo ui, pea te tau fakamo oni ki he tolonga mo e ta'eliua "a e tauhi a’u mai ‘a e ‘Otua. Kuo lava ‘a e senituli
‘eua ‘aetu’uta ‘a e Lotu faka-Kalisitiané ki Tonga, pea ‘oku fakaofo "a hono hisitolia. Na’e toki fakahoko ‘a e
fakamanatu ‘a e ta'u ‘e 50 ‘a hono kamata’i ‘o e lotu Tonga ‘i he taha ‘o e ngaahi Siasi Metotisi ‘0 ¢ Vahenga Los
Angeles ‘i he konifelenisi California-Pacific. Ko hono led, “FAKAFETA I kia Sihova, kailavaki hono huafa;
Faka'ilo “ene ngaahi ngaué ki he ngaahi fa ahinga.” Pea ka tau vakai ki hotau hisitolia fakafo’ituitui mo faka-
famili, te tau ‘ilo ai ‘a e ngaahi me’a fakaofo tatau ‘i he hake mo e hifo ‘a e fononga ‘i he ngaahi mo’unga mo e
tele’a ‘0o e mo’ui. Ko e me’a na’e mo’oni ki he kau ‘Isileli, ‘oku kei mo’oni ki hotau fa’ahinga — pe ko f€ pe ha
kuonga, ha fonua, lea, ‘atakai, mo ¢ ha fua ‘a ngaahi me’a ‘e ala liliQi, tu’unga ‘i he naunau ‘o taimi — ’e kei mo’oni
pe ‘ae Ki'i Ama ‘o e ‘aho ni, ‘i he‘ene fakamatala'i ‘a e mo oni mo e tolonga "a e tauhi "oku fai mai ‘e Sihova ki he
“etau mo ui.

‘Anau, Lotu mo e ‘Aukai: Tau kau ke fakamald’ia, ‘a e Tamai, Alo, Laumalie. Kau ‘a e kakai ‘o langi na, Kau
mo mamani fuli pe. ‘Emeni.

Tiusite, Sepitema 15: Lau Folofola — Saame 105: 1-6, 37-45.

Ki’i Ama: Saame 105: 2b-5, “FAKAFETA ‘I kia Sihova, kailavaki hono huafa; Faka ‘ilo ‘ene ngaahi ngaue ki he
ngaahi fa‘ahinga. Hiva ki he‘ene ‘Afio, ta ha ‘ape ki he‘ene ‘Afio, Fakalaulauloto ki he‘ene ngaahi ngaue

fakaofo. Polepole ‘i hono huafa tapuha: Ke fiefia ‘a e loto ‘o ha‘a kumi kia Sihova. Huhi kia Sihova mo hono fu‘u
ngii; Kumi ki hono fotunga, ‘o ‘oua ‘e tuku. Manatu ki he ngaahi me*‘a fakaofo kuo ne fai; ‘A ‘ene ngaahi
faka‘ilonga, mo e ngaahi fakamaau kuo ne pu‘aki.”

Pou ‘Ao: 'Oku kei hoko atu ‘a “etau fakalaulauloto ‘i he Saame malie ‘o e uiké ni. ‘Oku fokotu'u mai "e he fatu
Saamé "a e tefito'i ngaue ‘e 10, ko e fakasino ia ‘o ¢ Fakafeta’i: Fakafeta'i, kailavaki, faka’ilo, hiva, td@ ha ape,
fakalaulauloto, polepole, hiihii kia Sihova, kumi mo e manatu. ‘Oku mahino "a e fatongia ‘o ¢ fakafeta'i - ke
fakamald ia mo hiki ‘a e langilangi "o e "Otua. Ka "oku mahu'inga makehe "a e ola "o e fatongia ko “eni: "oku tau
hao ai mei he ngaahi nunu'a kovi "o e mamani ko ‘eni. Na’e mahino ki he fatu Saamé ‘a e naunau ‘o e ‘atamai, loto
mo e mo’ui, ped ne lau fakalautelau mai ai p€ ‘a e ngaahi tefito’i ngaue ke fakahoko ke malava ai ‘a e tangata ‘o
fakasino ‘a e fakafeta’i mo tau fononga tu’u ma’u ai mo e ‘Otua. ‘I he talanoa ‘a e kau mataotao ‘i he mala’e ‘oku
nau fekumi ki he founga ngaue ‘a hotau ‘atamai mo ‘ene fekau’aki mo e sind (micro-biology), ‘oku mahino ‘a e aafe
pe ‘a e ‘atamai ki he ‘ulungaanga ‘oku tatau ai ‘a e tangatda mo e monumanu, ko e tu'ukimu'a ma'u pe "a e feinga ke
fakahaofi ‘a e mo'ui mei he ngaahi faingata'a fakaenatula "o e fononga'anga. 'Oku fakamatala'i faka saienisi ko e
“fight or flight,” (fuhu pe hola pe ko e tau-pe-lele.) Ko e tali faka natula ia ‘a e sino ki ha fakatu‘utamaki ‘oku
tu’unuku mai. ‘I he taimi ‘oku ongo‘i ai ‘e he ‘atamai ‘oku ofi mai ha fakatu‘utamaki, ‘oku fakanatula pe ‘a hono
tukuange mai ‘a e ngaahi kemikale, ko e fanga ki'i talafekau mei he ‘atamai ki he sino, ke teuteu ke fepaki pe
hola. Pea fengaue’aki "a e ngaahi elemeniti ‘o e sin6 - hiki "a e ta "o e mafl "o vave, fakaava ‘a e halanga manava,



pea ‘ave ‘a e totd ki he ngaahi uoua ke teuteu ke fepaki pe hola. Ko e naunau nomolo ‘eni ‘0 ¢ mo’ui — pea ‘oku
mole pe ‘a e konga lahi hotau ‘ahd, hotau ngaahi ta’u ‘i he fai pe ‘a e me’a ‘oku ‘osi fakanatula pe ki he sind mo e
‘atamai — ko ‘etau feinga ke tau hao mei he faignata’a, ke tau mo’ui (survive). Pea femo’uekina ai pe “etau mo'ui 'i
he naunau ‘o e “fepaki pe hola” “o fai hotau tukuingata ‘i hotau ivi fakaetangata, ‘o fou 'i he "etau ngaue, koloa,
taimi, pa'anga, mo e taleniti, ke fakapapau'i "e ‘ikai ikuna "a e faingata'a, pea te tau mo'ui pe. Kakoe

fakamanatu ‘o e Saame malie ‘oku ne fakamatala’i pe kalonikali’i ‘a e ngaahi lava me’a "a Sihova, "oku “ikai ko
‘etau ngaue, pe te tau “tau-pe-lele” te tau mo ui ai, ka ko e ivi mo e mafi "o Sihova. Pea uki ai kitautolu ke

tau kailavaki, faka'ilo, hiva, ta ha ape, fakalaulauloto, polepole, hithii, kumi mo e manatu, he ko Sihova te ne
fakahaofi kitautolu "o “ikai ko e “tat pe ko e lelé.” Tau pole ke fai ha ki'i konga si'i "o e ngaue ko “eni, i he "aho ni,
pea "1 he “aho kotoa pe "o ‘etau mo ui, ke hoko ia ko e taha ‘o hotau ‘ulungaanga tu’ukimu’a.

‘Anau, Lotu mo e ‘Aukai: ‘E ko ‘cku tala ‘eni, ‘I ha kovi pe lelei, ‘Oku ‘ia ‘Atonai, Hotau ngaahi matavai.
‘Emeni.

Pulelulu, Sepitema 16: Lau Folofola — ‘Eikisoto 16: 1-5.

Ki’i Ama: ‘Eikisoto 16: 2-3, “Pea na‘e launga ‘a e fakataha kotoa ‘o ha‘a ‘Isileli kia Mosese mo ‘Elone i he toafa:
3pea pehé kiate kinaua ‘e ha‘a ‘Isileli, Taumaia na‘a mau mate ‘i he nima ‘o Sihova ‘i ‘Isipite, lolotonga na‘a mau
feangai mo e ngaahi kulo kakano, mo kai ma ‘o makona; he kuo mo ‘omi kimautolu ki he toafa ni ke tamate‘i ‘a e
fu‘u fakataha ni ‘i he honge.”

Pou ‘Ao: Ko e kamata’anga ‘o e vahe 15 ‘o ‘Eikisoto, ko e hiva ia ‘a Mosese mo e kau ‘Isileli ‘o nau pehe: “Te u
hiva kia Sihova, he kuo ne langilangi ‘ia lahi; Ko e hoosi mo hono angi kuo ne laku ki tahi. Ko hoku malohinga mo
‘eku ta‘anga ‘a IAA; Pea kuo ne hoko ko hoku fakamo ‘ui‘anga ....” Ko e kamata'anga “eni ‘o ¢ vahe 16 "oku tau
fakalaulauloto ai i he ‘ahé ni, ko hono naunat ko e loto ngalongalo, hanu mo e launga. Kuo ngalo ‘a e ngaue
fakaofo mo ¢ fai me’a lava ‘a Sihova na’e fakafou mai ‘ia Mosese, kae malohi ange ‘a ¢ hanii mo e launga. Mahalo
na’e fakakaukau ‘a e kau ‘Isileli ‘e lele “Express-way” pe ‘a ‘enau fononga mei he nofo popula ki he Fonua ‘o e
Tala’ofa. Kae hii ‘a e toafa, pea mafuli ai pe ‘a ‘enau fakataumu’a, ‘o ‘ikai ke kei tonu ha me’a, pea nau vave ki he
hanu mo e launga. Neongo te tau tuhu ki he kau “Isileli, ka ko ‘etau fononga "oku pulekehea — *oku ‘ikai ke 'i ai ha
taha ia ‘e nofo "o fokotu'utu'u mo mape'i lelei ‘ene fononga ke fou atu ha toafa, pea mo ha fakafotunga te ne fai ‘o
ka ne a'usia ‘a e toafa ‘o e fononga’anga. ‘Oku ‘ohovale pe kuo fai ‘a e fononga ‘i he toafa — pe ko ¢ mole ‘o ha
‘ofa’anga, mole ha ngaue na’e ma’u ai ‘a ¢ mo’ui, maumau ha va, mole ‘a e mo’ui lelei, mo e ha fua ‘a e ngaahi
faingata’a ‘oku ne holataki’i ‘a e mo’ui ‘o IT ki he loto toafa. Ko e feitu’u ‘oku fo’ou hono me’a kotoa pe, pea
feifeiavale ‘a e mo’ui he feinga ke ‘inasi ‘i he ngaahi me’a na’e anga ki ai. Pea hangg ‘oku héh&tu’u pea taumu’a
valed, ‘o mole ‘a e ‘amanaki lelei, ‘o fakanatula pe ‘a ¢ hani mo e launga. ‘Oku faingofua ke ha’u ‘a e ngaahi lea
tatau mei hotau ngutu, ‘o hange ko hotau Ki’i Ama — tau hanu, pea tau launga kuo li’aki kitautolu ‘e he ‘Otua. Kae
mo’oni ‘a e a’usia ‘a e kau fononga toafa — oku hoko ‘a e mamahi ko e faiako lelei. He ‘oku ‘ilo ai ‘e he “si’i ‘a
‘ene kihi,” pea mo ‘ene fiema’u ‘a e ivi fakamo’ui ‘o e ‘Otud. ‘Oku ‘ikai ke tau nofo kitautolu ‘o fakaafe'i ‘a
faingata'a — ’a e taimi "oku tau fononga ai ‘i he ngaahi toafa ‘o e mo’ui. Ka kuo pau pe ke tau fou atu ‘i he toafa ‘i
he halafononga ‘0 € mo’ui, ka ‘oku tau fou ai mo e ‘Otua. Tauange ke tau piki ki he Kaveinga "okt ne huluhulu
kitautolu he mahina ko eni, “Ke tau Mo’ui atu ko e Kakai kuo Liliu mo Fakaivia ‘e he Mafimafi,” ke tau malava ai
‘0 matu’uekina ‘a e vevela mo e faingata’a ‘o e toafa. Te tau malava ai ‘0 mavahe mei he launga mo e hanu, ka tau
fakamama’u ki he ‘Otua ‘oku ne mapule’i ‘a e toafa.

‘Anau, Lotu mo e ‘Aukai: Ka ‘alu atu hoku ‘Eiki he Toafa, Ke mo’ua ‘i he ‘ahi’ajhi faingata’a. ‘E ‘ikai teu tuka
ki he Toko Taha Kovi, ‘Ete tu’u mo Sisii ‘i he lau ‘a e tohi. Muimui? Te te muimui. Faingofua, Faingata’a, Te te
‘ahia’hi. Hala tau he mate pe mo’ui, Ka ‘i ai ‘a Sisii, Te te ‘alu ai. ‘Emeni._

Tu’apulelulu, Sepitema 17: Lau Folofola — EKisoto 16: 6-15.

Ki’i Ama: Ekisoto 16: 7a, 14-15, “Pea te mou mamata pongipongi ki he langilangi ‘o Sihova, he‘ene ongo‘i
ho‘omou launga kiate ia: Pea ‘i he ‘alu hake ‘a e “‘uha haha, ta ko ena ‘i he toafa ha mokimoki‘i me‘a fuopotopoto,
‘o iiki hang€ ko e hahau maka ‘oku ‘i he funga kelekelé. Pea ‘i he mamata ki ai ‘e ha‘a ‘Isileli na‘a nau fepehé‘aki,
‘Ko e mana ia: he na‘e ‘ikai te nau ‘ilo pe ko e ha ia.” Pea lea ‘a Mosese kiate kinautolu, ‘Ko ‘ena ia ‘a e ma kuo
foaki ‘e Sihova ma‘a mou kai.””

Pou ‘Ao: ‘Oku malie ‘etau fakakaukau atu ki he anga ‘o e tauhi ‘a ‘Isileli ki honau ‘Otua. Na’a nau sio tonu he’ene
ngaahi ngaue fakaofé — fakahaofi kinautolu mei ‘Isipite ‘aki ‘ene fakamdmoa e Tahi Kulokula ka nau laka atu ai ka

nau kei hanu pe kia Sihova koe’uhi ko ‘enau fiekaia mo fieinua. Tokua na’e sai ange pe ‘enau mo’ui he’enau kei
nofo popula ‘i hono ‘omai kinautolu ke mate fieinua mo fiekaia he toafa. Ko e talanoa eni ‘o e mana: ko e ma mei
langi na’e foaki ‘e Sihova ki he kakai na’e kei akoako ke tui. ‘Oku malie ‘a hono fakatatau ‘o ¢ “langilangi ‘o
Sihova” ki ha ki’i mokimoki’i me’a (mana) ‘oku tufi ‘i he funga kelekelé. Na’e ‘ikai ko ha fu’u maka kuo movete,
pe ha afi mei langi, ka ko e ki’i fo’i ma ‘o fakafe’unga pe ke nau mo’ui ai he ‘aho ko ia. ‘Oku fakamahino mai heni
ko e langilangi ‘o e ‘Otua ‘oku ‘ikai ke ma’u pé ‘i he ngaahi langi mo e fu’u ‘univeesi ‘oku mafola ka ‘oku toe
fotufotuaki pe ‘i he fanga ki’i mokimoki’i me’a ‘oku tau fetaulaki mo ia faka’aho. ‘Oku tau mo’ui ‘i ha kuonga
‘oku tokolahi ai e kakai ‘oku nau loto ke ‘uluaki ma’u ‘a e “ma” kimu’a pea toki vakai pe ‘e fai ha falala ki he
Tokotaha ‘oku ‘a’ana ‘a e ma. ‘Oku lahi ‘a e ngaahi me’a ‘oku fiekaia ki ai ‘a e to’utangata lolotonga. ‘I ha taimi
‘oku hikihiki ai pe totongi ‘o0 ¢ me’a kotoa - mei he gas ki he me’atokoni (groceries), rent pea mo ha toe me’a pe,
‘oku fai e “fickaia faka’ekonomika.” ‘Oku toe faingata’a’ia ange hotau kainga he ngaahi fai tu’utu’uni ‘a e
Pule’anga ‘o e ‘aho ni felave’i mo kinautolu ‘oku te’eki ma’u si’anau faingamalie nofo fonud. ‘Oku faka’a’au ke
lahi ange ‘a e lau lanu mo e fakafa’afa’ahi koe’uhi ko e kehekehe ‘a e tui ‘i he mala’e ‘o e Lotu, nofo ‘a kainga,
politikale mo e ngaahi me’a kehekehe pe na’e ‘ikai totonu ke ne uesia e nof6. Hangg ‘oku fai ha moalo’oa ki he
“taimi lelei ‘o e kuohili.” ‘I he taimi pehg, ‘oku fakamanatu mai ‘e hotau Ki’i Ama, ‘oku ‘i ai ¢ ‘Otua ‘o e
Mahutafea ‘oku ne tokonaki e me’a fe’unga ma’a hono kakai ki he ‘aho takitaha. Ko e siviia ‘o e tui: ‘e lava nai ke
tau falala ki he ‘Otua he ‘aho ni, kae tuku ‘apongipongi ki hono to’ukupt? Ko e kakai kuo liliu mo fakaivia ‘e he
Mafimafi, ko e kakai ia ‘oku nau falala ki he poto ‘0 e ‘Otua pea ‘oku ‘ikai ke nau tuku ke pule’i kinautolu ‘e he
manavahg. ‘Ikai ko ia pg, ka ‘oku toe ako’i kitautolu ‘e he kai mana ‘a ‘Isileli ke tau ‘ilo ‘a e fe’'unga. ‘I ha kuonga
‘oku fai ai e fe’au’auhi ki he lahi angé mo e hulu atu, ‘oku ako’i e kakai tui ke ‘ai pe fe’unga ‘o e ‘aho, pea falala ki
he ‘Otua ke ne fakakaukau’i ‘a e ‘apongipongi. ‘Oku tau lolotonga toloto monii’ia pe he mana faka’aho ‘a e ‘Otua ‘i
he’etau mo’ui. Ko e me’a kotoa ‘oku tau to’oto’ovalea ai he ‘aho kota pe ‘oku tau ma’u ai ¢ manava mo’ui, ko e
konga ia ‘o e “mana” ‘a ¢ ‘Otua ‘oku tau ‘inasi ai. ‘E mahu’inga pe ke faka’ata hotau mata ke tau lava o sio ki he
langilangi ‘o Sihova (mana) ‘i he fanga ki’i mokimoki’i me’a ‘oku tau ‘inasi ai he ‘aho kotoa pg.

‘Anau, Lotu mo e ‘Aukai: ‘E Sihova, ako’i kimautolu ke mau ‘ilo ho langilangi ‘i he tokonaki faka’aho, pea
fakaivia kimautolu ke mau falala ki ho’o ‘Afio he ‘aho kotoa pe. ‘Emeni.

Falaite, Sepitema 18: Lau Folofola — Filipai 1: 21-30.

Ki’i Ama: Filipai 1: 24-25, “Ka ‘oku mahino kiate au te u kei ‘aonga atu pé kiate kimoutolu. Pea ‘oku ou tui ai te u
fie mo‘ui atu pé&, hei‘ilo te u lava ‘o tokoni‘i kimoutolu ke tupu fakautuutu, mo fiefia ai p€, ho‘omou mo‘ui
fakalaumalié.” (Taulua).

Pou ‘Ao: ’Oku ou tui pe ko e konga lahi ‘a ho’o afe mai ki he ki’i okooko ‘o e ‘ah6 ni ko ho’o feinga ke “tupu
fakaututuu ho’o mo’ui fakalaumalié.” Neongo pe ‘oku anga fefé ‘a e fanga ki’i feinga ‘oku tau fai, ka ‘oku tau kau
taha pe ‘i he taumu’a tatau. Ko e taumu'a ‘eni ‘a Pauld, ko e “apositolo ‘a Kalaisi.

Lolotonga ‘a ‘ene nofo hopoaté, na’e mahino kia Paula, ‘oku ‘ikai ke mama’o ‘a mate. Ka ko e a’usia ‘a Paula, pe
ko e mate pe mo’ui, ‘oku ‘a Kalaisi ‘a ‘ene mo’ui. Kae langa hono maft he ‘ofa ki he kakai na’e kei heh&tu’u ‘enau
mo’ui pea te’eki ke fakapapa’u ‘a ‘enau tui, ‘o hangg ko e ki’i kaingalotu ‘i Filipai. Pea to ai ‘a e Ki’i Ama ‘o e ‘aho
ni —na’e kei mahu’inga pe ‘a e mo’ui kia Paula koeuhi ke ne malava ‘o tokoni’i ‘a hono kaunga fononga ke tupu
fakaututuu ‘i he mo’ui fakalaumalie pea nau fiefia. Ko e taumu’a ‘eni ‘a e Siasi, kau Faifekat, mo ¢ kau muimui ‘o
Kalaisi. ‘Oku lahi ‘a e ngaahi ngaue te tau ala fai ‘i he ‘aho ke fakatupulekina ai ‘a ‘etau mo’ui fakalaumalié¢: Lau
‘a e Folofola, fai ha tohi mo fakama’opo’opo ho loté mo ho’o fakakaukat (journal), lotu, ngaahi ho ‘api ke ma’a,
ngaahi ho’o ngoué. ‘Alu ‘o luelue mo vakai ki he faka’ofo’ofa ‘o natuld, telefoni ‘o vakai ho kaunga fononga, lotu
ma’anautolu, lotu mo kinautolu, lotu foki ma’a ho ngaahi fili. Fai ha tohi ‘ofa ki ho kaunga fononga, fanongo ki he
ngaahi hiva mo fakalaulauloto ki he koloa ‘oku fou mai ‘i he hiva, talanoa mo ho famili - ho ho4, fanai mo e fanga
makapuna, ma’u me’a tokoni mo ho famili. ‘A’ahi ki he kau mahaki, nofo pilisoné, mo e kau toulekeleka, foaki ho
taimi ke tokoni’i e fanau ako ‘i ‘apiako pe ko e tuku ‘a e ako, mo e ha fua ‘a ngaahi ngaue ‘oku ne tafunaki ‘a e
mo’ui ho laumalié. Ko e ngaahi me’4 ni kotoa ‘oku ‘ikai ke fai ai ha fu’u fakamole. Pea mahulu atu, ko eni pe ‘ae
ngaahi me’a tatau ‘oku nau ‘omi ‘a e fiefia ki he mo’ui. ‘Oku ‘ikai ke mavahe ‘a e fiefid ia mei he “tupulaki
fakalaumalié.” Mo’oni ‘a hono fakatonulea’i e he Faifekau ‘a e “fiefia” (joy )-- Ko e fiefia ‘oku ‘ikai ko e mole ‘o e
faingata’a, ka ko e ‘i ai ‘a e ‘Otua (not as the absence of struggle but as “the presence of God.) ‘lo, he ko e fiefia ko
e taha ‘o e ngaahi fuatapu ‘o e Laumalie Ma’oni’oni. ‘Oua te tau ofo ‘o kapau ‘oku honge fiefia ‘a e mo’ui. Tau
vakai pe ki he ‘etau mo’ui faka’aho, mo e ngaahi ngaue ‘oku ne fakafonufonu ‘a e houa ‘e 24 ‘oku me’a’ofa mai
‘aki ‘e he ‘Otua kiate koe mo at. Ko e houa pe miniti ‘e fiha ‘oku ke fakamole ke fai ha ngaue ok ne ‘ai ke tupu

“fakautuutu” ho’o tui pe ko ho’o mo’ui fakalaumalié? Tauange ke tau vivili ke fai ‘a e ngaahi ngaue te ne ‘ai ke
tupu fakautuutu ‘etau mo’ui fakalaumalié ke tau fononga tu’uma’u ai mo e ‘Otud, pea tau a’usia ‘a e fiefia taupotq.

‘Anau, Lotu, ‘Aukai: STsii tokoni mai keu lava ‘o me’a ngaue ‘aonga ‘aki hoku taimi mo ‘eku mo’ui keu malava ai
‘o nofo ma’u ‘iate koe pe, pea u a’usia ai ‘a e fiefia mo’oni. 'Emeni.

Tokonaki, Sepitema 19: Lau Folofola — Matiu 20: 1-16.

Ki’i Ama: Matiu 20: 14-15, “To‘o p& ho‘o me‘a na ‘o ‘alu: ko e ‘ange ki he muimui mai ni ‘o tatau mo koe ko
‘eku fa‘iteliha p&. 15Na‘a ‘oku ‘ikai ngofua koa ‘eku fa‘iteliha ki he‘eku me‘a ‘a‘aku, ‘6? Pe na‘a ‘oku ke mata
meheka koe‘uhi ko ‘eku ‘ofa.”

Pou ‘Ao: Ne tau vakai ‘i he ngaahi ‘aho ki mu’a ki he 1aunga mo e hanu ‘a e kau ‘Isileli; ko e ‘ah6 ni ‘oku tau vakai
ki he launga mo e hanu ‘a e kau ngaue he ngoue kalepi ‘i he talanoa fakatata na’e fai ‘e Stsii. Ko e unga ngaué, ko e
me’a na’e fai ‘i Palesitaine ‘i he kuonga ‘o e Folofola, pea ‘oku kei fai ‘i he kuonga ni ‘i he ngaahi fonua kotoa

pe. Tau vakai ki he talanoa mo hotau Ki'i Ama ki he ‘ahé ni, ‘o tau fakamo’oni ko ¢ me’a ‘eni ‘oku hoko faka’aho,
‘0 a’u pe ki he ‘aho ni. ‘Oku tau ‘osi ongona pe ‘a e lea tatau, neongo ‘oku fa’a ‘ai fakahua pe: “Aluko e ‘o ‘ai
ha’o ki’i ngaue ke ke pule ki ai, tuku pe ‘eku ki’i me’a ‘a‘aku keu fa’iteliha ki ai.” Ka ko e malie ia ‘o e Folofola —
’oku ‘ikai ke fakatata ‘a Hévani ki ha ngaahi fu’u me’a mamafa mo taumama’o, kae ‘omi ‘a e me’a ‘oku ofi mo
tautonl. Pea a’u ‘a e talanoa fakatata he ‘oku tau sio tonu ai ki hotau “imisi. Mo oni ‘a e talanoa hud, ‘oku tau fiefia
mo hiva’aki “‘Oku lelei ‘a e ‘Otud,” (God is good), kae‘oua pe toe “lelei” ia ki ha taha — ko au pe. ‘Oku ‘ikai ke tau
mafana ki he fu’u “lelei” kuo ‘inasi ai ‘a e tomui mai, he ‘i he ‘etau vakai, ‘oku tonu ke fakafaikehekehe'i ai "a e
mu'a mai mo e tomui mai. Ka ko e malie ‘a e faiako na'e fai ‘e Sisii, ko hono uki kitautolu ke hiki “etau vakai mei
he fesiosiofaki, meheka mo e fetuhu’aki, "o tau vakai ki he "Otua mo hono fu'u ivi mo e mafai ke fakakau kotoa
kotoa pe kitautolu ‘1 he talanod. Ko e founga ‘a Sisti na’e ‘ikai ha’ane lave ‘e taha ki he kau ngaué, ka ki he toko
taha ‘oku ‘a’ana ‘a e ngaué. Ko e toko taha ‘oku ‘a’ana ‘a e ngaué ‘oku pulé, pea ‘oku fa’iteliha ki he kakai te ne fili
ke fai ‘a ‘ene ngaué, pea mo e totongi e ‘ave kiate kinautolu. Ko hotau fakafeta'i'anga, he "oku kei fe'unga ‘anoa
pe "a “ene kelesi ma’a “etau ngaahi me'a kotoa. Pea “oku kei a'u mai pe "a “ene fili, "o kei fili koe mo au ke fai a e
ngaué, pea kei “omi pe "a e ki'i vahe fe'unga ke topono ai hotau fanga ki'i famili. Pea ‘ikai ke ngata ai, ka "ok ne
kei foki pe ki kolo "o toe tanaki mai mo ha toe kakai kehe ke fai "a ‘ene ngaué, pea ‘e kei ma'u pe mo e totongi ke
nau topono ai, pea tauhi ai honau ngaahi famili. "Oku tau fa’a mo'ua 'i he fesiosiofaki, pea tau mo'ua "1 hono
fakatatau "a e ki'i lelei "oku tau ma't ki he lelei "oku ma'u ‘e hotau kaunga fononga. Pea tau felaunga’aki mo
fehanuaki, ‘o mole ai hotau taimi mo “etau lelei. Ko e koloa "oku ma'u ‘i he Ki'i Ama ‘o e “aho ni, ko hono toe
fakafoki “etau vakai ke tu'uma’u “iate Ia “oku ‘a‘ana ‘a e ngoue vainé, "o tau fakamama'u ki he ui mo e fekau ‘oku
ne fai ki he “etau mo'ui fakafo'itu'itu'i, pea tau fakafeta'i "i he'ene kei fie me angaue’aki kitautolu, pea mo “ene kei
‘omi kelesi ‘o fakafe'unga pe mo “etau ngaahi fiema'.

‘Anau, Lotu mo e ‘Aukai: "Eiki ‘oku ke ‘ofa’i ‘i he me’a kotoa e. ‘Uma’a ‘a ho kakai, Ka nau ka tangi

hake. Hangg tofu ‘enau fai, Ka kole fanau ki he fa’. Pehg pe ho’o fakaai, Homau masiva ¢. "Oku ha fo’ou ho’o
‘ofa, "I he taimi fua pe. "A’ahi ki he me’a kotoa Ke fakatu'umalie. Si‘o "ofa’anga é, Tangata lotu Tohitapu. Lama
hono topuva'e Mo tauhi hono lau. ‘Emeni.

Sapate, Sepitema 20: Sapate hono 16 Hili ‘a e Penitekosi. (Lanumata).
Lesoni: ‘Ekisoto 16:2-15; Saame 105:1-6, 37-45: Filipai 1:21-30; Matiu 20:1-16.

Monite, Sepitema 21: Lau Folofola — ‘Ekisoto 17: 1-4.

Ki’i Ama: ‘Eikisoto 17: 2, “Pea na‘e lau fakamamabhi ‘a ¢ kakai kia Mosese, ‘0 nau pehé, ‘Fei mo ‘omi hamau vai
inu.’ Pea tali ‘a Mosese kiate kinautolu, ‘Ko e ha ‘oku mou fai ai ho‘omou mamabhi kiate au? Ko e ha ‘oku mou
ala‘aki ai kia Sihova?’”

Pou ‘Ao: ‘Oku ‘i ai pe ni’ihi ia ‘i he Siasi kotoa pg, "oku nau fatongia ‘aki ‘a e hani mo e launga. Ko e tuai pe
hano talaatu ‘o ha kaveinga, ko ‘enau tukuna ati ia. Ko e hua ‘a e kau faikava, “Kuo fai honau anga.” ‘Oku mo’oni
e lea ko ia ki “Isileli he ‘ah6 ni. Na’e ‘ikai ko ha fieinua fakaesino p€; ka na’e mamafa ange ‘a e fieinua ‘a e loto
kuo kamata veiveiua pe ‘oku kei kau mai koaa ‘a Sihova ‘i he’enau fononga pe ‘ikai. ‘Oku ‘ikai ke fu’u kehekehe ‘a
e talanoa ‘o ‘Isileli pea mo ia ‘oku tau fononga ai ‘1 hotau kuonga ni. ‘Oku lahi ‘a e kau fieinua ki he nonga, ‘i he
lotolotonga ‘o e ma’olunga ‘a e totongi ‘o € koloa pea ta’emahino mo e ngaahi me’a ‘e hokomai ‘i he kaha’a. ‘Oku
lahi e to’utupu ‘oku nau fieinua ke manakoa ha’anau ki’i ngaue ‘oku fai he ngaluopé. Ko honau mahu’inga ‘oku

fakamatala’i ‘aki ia ‘a e lahi ‘o e sai’ia (likes) mo hono siofi (views) ‘o0 ‘enau vitidé he mitia fakasosialé. ‘Oku lahi e
ngaahi feitu’u ‘oku nau fieinua ki ha malu mo ha nonga ‘a e nofo, ka kuo va’etu’ua ia ‘e he ngaahi palopalema ‘o e
faito’o kona tapu, kengi mo e ngaahi tokehekehe fakapolitikalé. ‘Oku lahi foki mo e ngaahi feitu’u ‘i mamani ‘oku
fieinua ki he melino, ka ‘oku kei ongona mai pé e ongoongo ‘o e tali, mo e ngaahi faingata’a fakaenatula. ‘I he
ngaahi taimi pehg, ‘oku faingofua ke tau hangg ai ko ‘Isileli, ‘0 hanu pea mo tukuaki’i e ‘Otud. Ka ‘oku fakamanatu
mai ‘e he Folofola, ko e taimi ‘oku tau fieinua ai, pea ko e taimi ia ke tau hii ai mo punou ki he ‘Otua. ‘Oku fakaofo
‘a e founga na’e tali ‘aki ‘e he ‘Otua e launga, ko hono tala kia Mdsese ke to’o hono tokotoko na’a ne ‘osi fakahaofi
‘aki kinautolu ki mu’a pea ke ne ‘ilo ko e ‘Otua ‘e ‘i ai ‘i he potu ko ia. ‘Oku kei lava p€ ‘e Sihova ke keli vai mei
he makatu’i ke nau inu pea ke nau nonga ai. Ko e kakai kuo liliu mo fakaivia ‘e he Mafimafi, ‘oku nau fieinua ‘o
tatau pe mo ha toe taha, ko e kehekehé p& he ‘oku nau ‘ilo ki he matavai totonu ke nau inu mei ai. ‘Oku nau tali e
ngaahi palopalema ‘o e kuonga, ka ‘oku ‘ikai tuku ke pule’i kinautolu ‘e he manavahg ki he palopalema. ‘Oku nau
ngaue ‘aki e tekinolosid, ka ‘oku ‘ikai tuku ke ne fakamatala’i honau mahu’ingd. ‘Oku nau mamahi ‘i he
mavahevahé mo e tokehekehe ‘i he nofo, ka ‘oku nau fili ke kei fakamo’ui pe honau va mo e kaunga fononga pea
nau hoko ko e kau fa’u melino, mo fakamo’oni ko Kalaisi e matavai mo’ui ki he kakai kotoa pe. Kapau ‘oku ke
ongo’i kuo pakupaku ho’o mo’ui, ‘oua te ke tuku e fieinua ke ne liliu koe ko ha taha launga, kae lau ia ko ho
faingamalie ke ke foki ai ki he ‘Otud. Ko e makatu’u na’e inu mei ai a ‘Isileli, na’e hoko ia ko e feitu’u na’e fakaha
ai ‘a e Kololia ‘o ‘Atonai. Pea "oku ne kei fakaul6 ni mai pe hono Fofonga kiate kitautolu mo foaki mai ‘a e vai
mo’ui ke ne fai hotau fakaivia he halafononga.

‘Anau, Lotu mo e ‘Aukai: ‘E Sihova, fakafoki homau lot6 mei he launga ki he falala, pea foaki mai ho vai mo’ui
ke mau hoko ko e kakai kuo liliu mo fakaivia ‘e ho Mafimafi. ‘Emeni.

Tusite, Sepitema 22: Lau Folofola — ‘Ekisoto 17: 1-7.

Ki’i Ama: Eikisoto 17: 5-6 , “Pea folofola ‘a Sihova kia Mdsese, ‘Laka atu ‘i he ‘ao ‘o e kakai, pea ke ‘alu mo
koe ‘a e kau Matu‘a ‘o ‘Isileli; pea ko ho tokotoko, ‘a ia na‘a ke taa‘i ‘aki ‘a e vaitafé, to‘o ia ‘i ho nima, pea ke ‘alu.
Ko au ‘eni te u ‘i he potu ko i4, ‘o tu‘u ‘i ho ‘ad ‘i he maka ‘i Holepi; pea te ke taa‘i ‘a e maka, pea ‘e ‘alu atu ha vai
mei ai ke inu ‘e he kakai.” Pea na‘e fai pehé ‘e Mosese ‘i he ‘ao ‘o e kau Matu‘a ‘o ‘Isileli.”

Pou ‘Ao: Ko e ha e me’a ‘oku tau fai ‘i he taimi ‘oku ngali malohi ange ai ‘a e fakatanga ‘i he lotd, pea ngali vave
ange ai ‘a e launga ‘i he tui mo e falala ‘Otua? ‘Oku toe fakafoki kitautolu ‘e hotau Ki’i Ama ki he toafa, ki he
kakai na’e fieinua, ongosia, mo veiveiua. Na’e folofola ‘a Sihova kia Mosese ke ne laka atu ‘i he ‘ao ‘o e kakai, to’o
hono tokotoko, pea ta ‘a e maka; pea mei he me’a na’e ngali mate mo pakupaku, na’e tafe mai ai ha vai ke nau
mo’ui. ‘Oku lahi e ngaahi “maka” "oku ne fakafe’atungia’i kitautolu he halafononga - ko e ‘alu ki ‘olunga e totongi
koloa mo e nofo’anga, pea tailiili si’otau kainga ‘oku te’eki ke nofo fonua koe’uhi ko e /CE, pea toe faka’a’au ke
lahi ange e mafasia fakaeloto ‘a e to’utangata (stress), tautautefito ki he talavotl mo e finemui. ‘Oku kei fakachaua
pe ‘e he ngaahi Pule’anga lalahi e Pule’anga iiki mo vaivai pea ‘oku tupu fakautuutu ai pe kumi hiifanga he Hahake
Lotolotd mo Ukraine. ‘Oku tau vave ma’u pe ke hanu mo launga kae ‘ikai ke tau falala kakato kia Sihova he taimi
‘oku tau fekuki ai mo ha faingata’a. Ko e lilitt mo e fakaivia ‘a e Mafimafi ‘oku fa’a kamata ‘i he taimi ‘oku tau
talangofua ai ki he tu’utu’uni ke tau laka ata. Ko e fekau’i ‘o Mosese, ko e fekau ‘o e falala kakato he ‘e kei tatau ai
pe, pe ‘oku pakuka ‘a e feitu’u ko ia ‘o ‘ikai ke ‘i ai ha vai, ko e ‘I Al ‘a Sihova, ko e ma’uia ‘a e vai. Na’e toe
fekau ke ‘alu mo ia ‘a e kau matu’a ‘o ‘Isileli, he ‘oku fiema’u ke ‘i ai ha fakamo’oni ki he ngaue fakaofo ‘a e ‘Otua.
‘Oku ‘ikai totonu ke fua tokotaha pe ‘e he taki, fa’g, tamai, faiako, pe taha faifekau ‘a e ngaahi mamafa ‘oku tau
fehangahangai mo ia he’etau nofo. Ko e kakai kuo liliu mo fakaivia ‘e he ‘Otua ‘oku nau tu’u fakataha ke
fakamo’oni ki he ‘Otua, fetokoni’aki mo fefakalotolahi ‘aki. Tokanga ki he tokotoko, ko e me’a tatau pe nei na’e
ngaue’aki ‘e Sihova ke liliu ai ‘a e vaitafé mo fakae’a hono mafimafi ‘i ‘Isipité, na’e toe fekau ke to’o ‘e Mosesé.
‘Oku fakamanatu mai ‘e he ‘Otua kiate kitautolu ‘a e ngaahi taimi kuo ‘osi tokoni mai ai. Ko e taimi ‘oku tau
mafasia ai he mo’ui, ‘oua na’a ngalo e ngaahi taimi na’e fakatau’ataina’i ai kitautolu ‘e he ‘Otua mei he kavenga’ia
fakaeloto ko ia. Ko e taimi ‘oku tau ongona ai ha ongoongo fakamamahi pe fakalavea loto, ‘oua na’a ngalo ‘ae
taimi na’a ne fai ai hotau fakanonga. Ko e taimi ‘oku fakafehu’ia ai e tu’unga ‘o e fanau, ‘oua na’a ngalo ko e ‘Otua
tatau pe eni na’a ne tauhi ‘etau ngaahi kui ‘i he hala fononga faingata’a na’a nau fou mai ai he kuohili. Ko e lea
mahu’inga taha ‘o hotau Ki’i Ama, “Ko au ‘eni te u ‘i he potu ko i4.” Kimu’a pea ta’i ‘e Mosese ‘a e maka, kuo ‘osi
‘i ai ‘a Sithova. ‘Oku ‘ikai talitali mai ‘a e ‘Otua ‘i he tafa’aki faingofua ka ‘oku ne ‘i ai tonu ‘i he maka, ‘i he feituu
‘oku tau lau ‘oku ‘ikai ke toe malava ke fai ai ha me’a. Ko e ngaahi me’a ‘oku tau fakakaukau ‘oku ‘ikai malava, ko
e taimi pe ‘oku ‘i ai ‘a e ‘Otua, pea ‘oku malava ‘anoa! Ko hono lea, “’I he ivi ‘o e Lami, te tau fu’u ikuna noa.”

‘Anau, Lotu mo e ‘Aukai: ‘E Sihova, tokoni mai ke mau tali ho’o angi ‘o mau laka atu lototo’a, ‘i he tui mo e
falala kakato te ke fakatafe mai ho’o vai mo’ui mei he feitu’u ‘o e“ta’emalava” ‘0 mau mo’ui ai.

Pulelulu, Sepitema 23: Lau Folofola — Saame 78: 1-4 .

Ki’i Ama: Saame 78: 1, “TOKANGA, ‘a hoku kakai, ki he lao ‘oku ou ‘ati: Fokotu‘u telinga mai ki he ngaahi lea
‘a hoku ngutu.”

Pou ‘Ao: Ko e fakatokanga matu’aki mahino mo mahu’inga ‘aupito eni ‘oku hunuaki mai ‘e he fatu Saame ‘i hotau
Ki’i Ama ki he ‘ah6 ni. ‘Oku ‘ikai ko ha kole faingofua ka ko e ui ke fakamo’ui ha kakai ‘oku mo’ui ‘i ha kuonga
longoa’a. ‘Oku mahino ki he fatu Saamé, kapau ‘e mole ‘etau tokanga, ‘e mole mo ‘etau manatu ki he ngaahi ngaue
‘a Sihova, pea vaivai ‘etau fakamo’oni ki he to’utangata hoko. ‘Oku tau ‘ilo lelei ‘a e longoa’a ‘o e kuonga ni. ‘Oku
‘i ai e ngaahi famili ‘oku nau ma’u fakataha ‘enau me’atokoni ‘i he t€pilé, kae takitaha sio pe mo paepae he’ene ki’i
telefoni pe iPad. ‘Oku ‘i ai e fanau ‘oku nau feinga ke fakaloloto ange ‘enau ‘il6 he mala’e ‘o e akd, pea ko e me’a
pe ‘oku nau ma’u ko e puputu’u mo e ongosia fakaeloto. ‘Oku ‘i ai e ngaahi matu’a ‘oku nau fie tokoni ki he’enau
fanat, kae pang6 he ‘oku ‘osi ongosia pe kinautolu ‘i hono fakakaukau’i e ngaahi faingata’a ‘oku nau fekuki mo ia
faka’ekonomikad, fakasosialé mo fakalaumali€, pea tukukehe ange ‘a e ngaahi faingata’a’ia fakaesino. ‘Oku fai ‘e he
Siasi honau tukuingata ke ako’i mo lehilehi’i e mo’ui ‘a e fanau, kae pang6 he ‘oku le’o mo mafai lahi ange ‘a e
ngaahi mitia fakasosialé ki he fanat. ‘Oku ‘ikai hano ‘aonga ke tau ma’u ha ngaahi me’angaue fakaconopooni "oku
ne lava e me’a kotoa pe kae ‘ikai ke tau toe fanongo ki he Folofola ‘a e ‘Otua. Ko e uki ‘oku fai ‘e hotau Ki’i Ama,
ko e uki ‘o e fanongo. Ko e fanongo ‘a e kalisitiané, *oku ne tuku ke ngaue mai e me’a ‘oku fanongo ki ai ‘o
fakatokamalie hono loto hoha’a pea fakafuoa ‘e he Folofola ‘etau sid, led mo ‘etau fai tu’utu’uni. ‘Oku fiema’u ‘e
he to’utangata ‘o e ‘aho ni ha Siasi ‘oku poto he fanongo, pea fanongo lelei, mo ha matu’a (parents) ‘oku nau lava
ke fanongo ki he tangi ‘oku toitoi he mo’ui, mo ha kau Taki ‘oku nau fanongo kimu’a pea nau toki fai fakamaat,
pea mo ha komiunitt ‘oku nau fanongo ki he tangi mo e to’e ‘o e mamahi ‘a e kakai ‘oku li’ekina ‘e he sosaieti. Ko
e ngaahi me’a ‘oku tau fanongo mo sio ai mei he ‘Otud, ‘oku mahu’inga ke tau tala ki he to’utangata hoko. ‘Oku
‘ikai kei taau ke tukuange ‘etau fanat ke ako’i pe kinautolu ‘e he ngaahi me’a ‘oku nau ma’u mei he mitia
fakasosiale pe ko e ngaluopé. ‘Oku ui kitautolu ke tau tala ‘a e ngaahi ngaue fakaofo ‘a Sihova ‘i hotau ngaahi
lotofalé, ‘i he tépile kai, ‘i he lotu fakafamili, ‘i he kalasi Lautohi Faka-Sapaté, pea ‘i he’etau mo’ui faka’ah6. Ko e
fakamo’oni mahu’inga taha ki he fanau ‘oku ‘ikai ko ‘etau lea pg, ka ko ‘etau fanongo ki he ‘Otua pea mo’ui’aki e
me’a kuo tau fanongo ki ai. ‘E mahu’inga ke tau fili ke fakasi’isi’i e longoa’a ka tau toe tokanga ki he me’a ‘oku
mahu’inga angé. ‘E mu’omu’a ‘etau fakaongo ki he Folofola ‘a e ‘Otua ‘i ha’atau fanongo ki he ngaahi ongoongo
kehé, pea mo ha’atau fanongo ki he’etau fanat kimu’a pea toki fai honau fakatonutont. Te tau fanongo ki he
Laumalie Ma’oni’oni kimu’a pea tau toki fai ha tu’utu’uni. He ko e taimi ‘oku fanongo ai e kakai ‘a e ‘Otua ki he
‘Otud, ‘oku nau ma’u ai e hala ki he mo’ui, pea ‘oku toe lava ai ke nau tala ki he to’utangata hoko, “Ko Sihova ‘eni,
ko Ia na’a ne fai ha ngaahi me’a lalahi ma’atautolu.”

‘Anau, Lotu mo e ‘Aukai: ‘E Sihova, fakatokamalie homau loté ke mau fanongo ki ho’o Folofola, tokanga ki he
ngaahi le’o ‘oku tangi mai kiate kimautolu, pea tala ho’o ngaahi ngaue fakaof6 ki he to’utangata hoko. ‘Emeni.

Tu apulelulu, Sepitema 24: Lau Folofola — Saame 78: 1-4, 12-16.

Ki’i Ama: Saame 78: 4, “‘E ‘ikai te tau fufti ia mei he‘enau fanat, Kae tala ki he to‘utangata kaha‘ ‘a e ngaahi
mald ‘o Sihova, Mo hono fu‘u ivi, mo e ngaahi ngaue fakaofo kuo ne feid.”

Pou ‘Ao: ‘Oku fefeé kapau ko e me’a ‘oku fakatu’utamaki taha ki he to’utangata hoko, ‘oku ‘ikai ko e palopalema
‘oku nau fetaulaki mo i4, ka ko ‘etau fakalongolongo fekau’aki mo e ngaahi ngaue ‘a Sihova? Ko e na’ina’i fefeka
ia ‘oku fai ‘e hotau Ki’i Ama ki he ‘ahd ni. Ko e fekau ia ki he Siasi, famili, pea mo ¢ kalisitiane kotoa pe — ‘oua
na’a tukuange ‘a e talanoa ‘o e tui ke mole ‘i he longoa’a ‘o e kuongé ni. ‘Oku tau mo’ui ‘i ha kuonga ‘oku ma’u
ngofua ai ‘e he fanat ‘a e me’a kotoa p&: ngaahi ongoongo mei he opé mo e ngalu’ea pea ‘oku fele ai mo e ngaahi
fakamatala loi ‘oku fakatupu moveuveu ki he nofo ‘a kainga. ‘Oku lahi e to’utupu ‘oku nau mo’ua ‘i he mafasia
fakaeloto, tailiili mo manavahg ki he kaha’u pea ongo’i li’ekina mo tu€noa ‘i he nof6. ‘Oku nau sio ki he tu’unga
fakatu’utamaki ‘oku ‘i ai e ‘ekonomika he lolotonga ni pea nau fehu’ia, “’Oku kei ‘i ai nai ha ‘amanaki?” Ko e tali
‘a e fatu Saame ‘o e ‘aho ni, ko e ‘amanaki ‘oku tu’u ia ‘i hono tala ‘o e mo’ona ‘o ‘ikai ke tau fuftu’i. Ko e ngaue
ia ‘a e fatu Saamé, ko ‘ene talaki ‘a e ngaahi ngaue fakaofo na’e fai ‘e Sihova ‘i ‘Isipité mo e toafa, na’a ne
fakamomoa e tahi, pea taki ‘aki e Pou ‘Ao mo e Pou Afi, keli vai mei he makatu’u ke inu ai ‘a ‘Isileli. Ko e ngaahi
talanoa ni, na’e ‘ikai ko ha hisitolia pe ke tauhi ka ko e fakamo’oni ke tala ki he fanau, ko e ‘Otud ‘o e hisitolid "oka
ne kei ngaue pe he lolotonga ni pea mo e kaha’u foki. ‘Oku ‘ikai ko e tokoni fakaako pe ‘oku fiema’u ‘e he fanau,

ka ‘oku mahu’inga ange e tokoni ‘a e matu’a, kau faiako, kau Failautohi Faka-Sapate, mo ha kaunga lotu ‘oku nau
lava ‘o fakamo’oni ki he lelei mo e fakaofo ‘o Sihova. ‘Oku fiema’u ke nau fanongo ki he talanoa hono tauhi ‘e he
‘Otua ‘enau ngaahi kui ‘i he fononga faingata’a na’a nau fai. Na’e ‘i ai tonu he taimi na’e honge fakaseniti ai e
famili, fakalelei’i mo e va na’e maumau pea fakaava mo e ngaahi matapa na’e tatapuni. ‘Oku ‘ikai ko e led pe ‘oku
fai ‘aki e tala me’a ki he to’utangata hokd. ‘Oku tau tala ‘a e mald ‘o Sihova ‘i he founga ‘oku tau tali ‘aki ha
faingata’a ‘oku tau fehangahangai mo ia. Ko e taimi ‘oku tau fakafepaki’i ai ‘a e lau lanu, tai mo hono fakaehaua ‘e
he malohi e vaivai ‘aki ‘etau ‘ofa mo e lotl, pea ‘oku tau ako’i ai e fanau ke ‘oua na’a fakapopula’i kinautolu ‘e he
ilifid mo e tailiili, ka ke nau hoko ko e kakai ‘oku fakatupu melino. Ko e kakai kuo liliu mo fakaivia ‘e he Mafimafi
‘oku ‘ikai ke nau fufuu’i ‘a e talanoa ‘o ¢ ‘Otud. ‘Oku nau talanoa’i ia ‘i he feitu’u kotoa pe ‘oku nau ‘i ai: ‘i he
tepile kai, ‘i he lotu fakafamili, ‘i he loki ako, ‘i he fononga’anga. ‘Oku nau fakamanatu ki he fanat: “Na’e ‘i ai e
ngaahi ikuna kafakafa ‘a Sihova kuo mau mamata ai, pea ‘oku mau tui te mou mamata mo kimoutolu ai foki.” Ko e
talanoa ‘oku tau tala he ‘ah6 ni ‘e hoko ko e halanga tapuaki ma’a e to’utangata hoko.

‘Anau, Lotu mo e ‘Aukai: ‘E Sihova, fakaivia kimautolu ke ‘oua na’a mau fufii ho ngaahi ngaue fakaofé mei he
fanau, ka ke mau tala ho malo, ho ivi, mo ho’o ‘ofa ki he to’utangata hokd. ‘Emeni.

Falaite, Sepitema 25: Lau Folofola — Matiu 21: 23-27.

Ki’i Ama: Matiu 21: 23b, “Ko e ha ho tu‘unga ‘oka ke fai ai ‘a e ngaahi me‘a ko eni? Pea ko hai na‘a ne tuku
kiate koe ‘a e tu‘unga ko ia?

Pou ‘Ao: Ko hotau Ki’i Ama ko e fehu’i na’e fai kia Sisti pea na’e ‘ikai ‘uhinga ia ko ha kumi ha mo’oni ka ko e
fehu’i na’e fufi ai e manavah& mo e fie pule ‘a e kau taki loti. Na’e lulu’i ‘e Sisii ‘a e founga kotoa pe na’e fai ‘aki
‘enau tauhi lotd. Na’a ne fehu’ia e founga fakama’a e temipalé, ako’i e mo’oni, talitali e kau vaivai, pea fakae’a ko
e mafai mo’oni ‘oku ‘ikai tupu mei he tu’unga, hingod, pe sed, ka mei he feohi mo e ‘Otud. ‘Oku tau mo’ui ‘i ha
kuonga ‘oku toe fai ai e fehu’i tatau: “Ko hai ‘okll ne ma’u e mafai?” ‘Oku ‘asi ia ‘i he ngaahi ongoongo fekau’aki
mo e ta’efalala’anga e ngaahi kautaha, Pule’angd, Mitia, mo e kau Taki. ‘Oku faingofua pe he taimi ni ke ma’u ‘e
ha taha ha mafai ke ne pule’i ‘aki ha fu’u tokolahi koe’uhi ko e ngaue ‘a e mitia fakasosialé. ‘Oku lava pe ‘e ha taha
ke ma’u ha kau muimui tokolahi pea hoko pé ‘ene led ko e mo’oni taha pe ia ki hono kau muimui. ‘Oku pehé pe mo
e kau Taki faka-Pule’anga ‘e ni’ihi. ‘Oku tatau pe mo’oni mo e loi ki hono kau muimui, ‘oku nau kei tali kotoa pe
mo e loto fakafeta’i. Ka ‘oku fakamanatu mai ‘e Sisii, ko e mafai ‘oku taau ke tau falala ki ai ‘oku ‘ikai
makatu’unga ia he le’o lahi taha, pe ko e tokolahi e kau muimui, pe ko e poto hono ngaue’aki e ngaahi me’angaue
fakaeonopooni. Ko e mafai pulé ‘a e mafai ‘oku ma’u mei he mo’oni, mei he loto fakatokilalo, pea mei he ngaue
‘ofa ki he ni’ihi kehé. Ko e mafai ia na’e ma’u ‘e Kalaisi mei he’ene talangofua ki he Tamai. Na’e ‘ikai ngaue’aki
‘e Sisti hono mafai ke malu’i hono hingoa pe kumi ‘aki ha’ane lelei fakafo’ituitui. Na’4 ne ngaue’aki ia ke
fakamo’ui, fakatonutonu, fakahaofi, pea ui e kakai ke foki ki he ‘Otud. Ko e me’a eni ‘oku mahu’inga ki he Siasi he
‘aho ni. ‘Oku tau takitaha kotoa pe mafai: mafai ‘o e tamai pe fa’g, faiako, Faifekau, taki komiti, taha ngaue, taha
‘oku ma’u ha pa’anga, pe taha ‘oku le’o lahi ‘i he ngalu’ea mo e opé. Ko e fehu’i ‘a Sisi, ‘oku ‘ikai ngata pg, “Ko
hai na’a ne ‘oatu ‘a e mafai?” ka “Ko e ha ‘oku ke fai ‘aki e mafai ko 14?”” Kapau ‘oku tau ngaue’aki ‘etau lea ke
fakalahi e fakakikihi mo ngaue’aki hotau tu’unga ke pule’i mo fakaehaua ‘aki ha ni’ihi pea ko e mo’oni kuo tau he
kitautolu mei he hald. Ka kapau ‘oku tau ngaue’aki e mafai ke malu’i e vaivai, lea ‘aki e mo’oni ‘i he ‘ofa, fakalele
lelei e famili, tauhi e Siasi, mo langa hake e komiuniti, pea ‘oku tau fakamo’oni ko e mafai ko ia, ‘oku mei he ‘Otua
ia. Ko e kakai kuo liliu mo fakaivia ‘e he Mafimafi ‘oku nau sivi e me’a kotoa pé “aki e fua ‘o Kalaisi: ‘oku
fakamo’ui? ‘oku mo’oni? ‘oku fakatokilalo? ‘Oku mahu’inga pe ‘a e mafai, ka tau kole ki he ‘Otua ke ne fakama’a
‘a e founga ‘oku tau ngaue’aki ai e mafai. ‘Oku fele pe ‘a e kau ma’u mafai ‘i mamani he ‘ahé ni, ko e me’a ‘oku
hongé ko ha kau Taki ‘oku nau veékeveke ke tokoni’i e vaivai, fakamanava hake si’i kau tukuhausia, fakalotolahi’i e
tailiili pea fakalangilangi’i e ‘Otua ‘i he me’a kotoa pe ‘oku nau fai.

‘Anau, Lotu mo e ‘Aukai: ‘E Sisii, fakama’a homau lot6 mo e mafai kuo ke tuku mai, ke mau ngaue’aki ia ‘i he
mo’oni, loto fakatdkilalo, mo e ‘ofa ke fakalangilangi’i ai koe. ‘Emeni.

Tokonaki, Sepitema 26: Lau Folofola — Filipai 2: 1-13.

Ki’i Ama: Filipai 2: 3b, “ka ‘i ho‘omou loto ta‘ehiki mou takitaha lau ‘oku lelei hake ‘a hono kainga ‘iate ia.”

LRI

Pou ‘Ao: ‘Oku nounou e Ki’i Ama, ka ‘oku loloto hono ‘uhinga. Ko e “loto ta’ehiki” ‘i he liliu ‘a Uesi ko e
angavaivai, pea ‘i he Taulud ko e anga fakatdkilalo. ‘Oku ‘ikai ‘uhinga ia ke fakasi’isi’i ai hotau mahu’inga, pe
tukuange ai ‘a e mo’oni, pe faka’ata ke ngaohikovia kitautolu. Ko e loto ta’ehiki ko hono faka’ata ke pule ‘a e

fakakaukau ‘a Kalaisi ki he founga ‘oku tau sio ai ki he ni’ihi kehé¢, pea ke tau lau hotau kainga ko e kakai
mahu’inga ‘i he ‘ao ‘o e ‘Otua. ‘Oku tohi ‘a Paula ki ha Siasi na’e fiema’u ke loto taha, taha ‘enau ‘ofé, pea tokanga
ki he lelei ‘a e ni’ihi kehé. Ko ‘ene fale’i ‘oku mahino: ‘oua na’a tau fakamu’omu’a ‘etau fiema’d, valau, pe tu’unga,
kae ako ke sio ki hotau kaunga fononga “aki e fofonga ‘o Kalaisi. ‘Oku ‘ikai ko ha vaivai’anga ‘a e loto ta’ehiki
(angavaivai); ko e malohi ia kuo fakakofu ‘aki e ‘ofa. ‘I hotau kuonga ni ‘oku lahi e feinga ke teu’i hotau fotunga ke
lelei ki he ngaahi mitia fakasosialé. ‘Oku faka’ai’ai ‘e he fakapa’anga ‘o e manakod mo e sai’ia (likes) pea mo e
tokolahi ‘o e kau muimui (views) ‘a e founga ‘oku tau “sio ‘aki” ki hotau kaunga fononga. Ko e ha e me’a ‘oku
lelei taha kiate at, pea ko e me’a ia ‘e fai, ‘o tatau ai p€, pe ‘oku sai pe kovi ki ha taha kehe. ‘Oku hiki leva ‘etau
tokanga mei he kaunga pilikimi ‘o tau sio pe kia kitautolu (siokita). Ko e fale’i ‘oku fai ‘e Paula ‘i hotau Ki’i Ama,
ko ‘ene feinga ke fakafoki kitautolu ki he mo’ui fakatokilalo, fanongo, fe’ofa’aki, mo e ngaue fakatamaio’eiki. Ko e
akonaki peh€ ‘oku matu’aki fiema’u ‘i hotau famili, Siasi, mo e komiuniti. Kuo lahi e ngaahi va kuo maumau
koe’uhi kuo longoa’a ange ‘etau led ‘i he’etau fanongoé. Kuo lahi e ngaahi feitu’u kuo fetd’aki koe’uhi ‘oku tokolahi
e kakai ‘oku fie taki, kae tokosi’i e kau fai pu’i. Kuo mafasia foki mo e to’utupt, talavoi mo e finemui, ‘i he
faka’ai’ai ke nau hoko ko e lelei taha ‘i he tapa kotoa pé. ‘I he lotolotonga ‘o e ngaahi palopalema ko eni, ‘oku
fiema’u e Siasi ke hoko ko e Pununga Malu: ko e feitu’u ‘oku tali ai e taha kotoa pg€ ‘aki e kelesi, pea fai ai hono
fakatau’ataina’i mei he fieha mo e fie ma’olunga. Ko e fakatata totonu ‘o e loto ta’ehiki ko Sist Kalaisi. Neongo
‘ene ma’u ‘a e mafai kotoa ‘o Langi mo mamani, ka na’a ne kei fili pe ke ngaue’aki ia ke fufulu e va’e ‘ene kau ako,
fakamo’ui e kau mahaki, talitali e kakai na’e li’ekind, pea pekia ‘i he kolosi ke tau mo’ui ai. Ko e founga ia ‘a
Kalaisi, ko e ‘Eiki ka na’e anga fakatu’a, ko malohi ‘oku lototd, ko e ‘ofa ‘oku tu’u ma’a e ni’ihi kehé. ‘Oku ‘ikai
fiema’u ‘i hotau kuonga ni ha kau Kalisitiane ‘oku longoa’a ange honau le’6 ‘i he’enau ngaué. ‘Oku fiema’u ha
kakai ‘oku ha ‘iate kinautolu ‘a e loto na’e ‘ia Kalaisi Sisii. Ko e kakai kuo liliu mo fakaivia ‘e he Mafimafi ‘oku
‘ikai ko e kakai ‘oku si’i ange ‘i ha toe taha; ka ko e kakai pe ia kuo ‘osi fakatau’ataina’i mei he fieha ke nau ‘ofa he
kaunga fononga, pea nau lava ai ke fakalangilangi’i ‘a Kalaisi ‘aki e kotoa ‘o ‘enau mo’ui.

‘Anau, Lotu mo e ‘Aukai: ‘E Sisii, fakafoki homau loté mei he fieha ki he loto ta’ehiki, ke mau mahu’inga’ia he
kaunga mo’ui pea tauhi kinautolu ‘aki ho’o ‘ofa. ‘Emeni.

Sapate, Sepitema 27: Sapate hono 18 Hili ‘a e Penitekosi. (Lanumata).
Lésoni: ‘Ekisoto 17:1-7; Saame 78:1-4, 12-16; Filipai 2:1-13; Matiu 21:23-32.

Monite, Sepitema 28: Lau Folofola — ‘EKkisoto 20: 1-4, 7-9, 12-20.

Ki’i Ama: ‘Eikisoto 20: 3, ““Oua na‘a ai hao ‘Otua kehe, ‘o ua ‘aki Au.”

13 ” ¢

Pou ‘Ao: Ko eha ‘ae “otua” ‘oku tau ‘uluaki fetaulaki mo ia he’etau ofo hake he pongipongi - ko ‘etau Halanga
Tapuaki, pe ko e telefoni, pa’anga, ongoongd, mo e loto hoha’a? Pe ko e ha pe ‘etau tali, ‘e mahu’inga ke tau
matu’aki tali ‘a ‘ene folofola "oku ne huluhulu kitautolu he ‘ahd ni. ‘Oku ‘ikai ko ha fekau mei ha ‘Otua ‘oku
manavasi’i na’a toe ma’u ‘e ha taha hono tu’unga; ka ko e folofola ‘o e ‘ofa mei he ‘Otua ‘oku ne ‘ilo ‘e maumau e
loto ‘o e tangata kapau ‘e fakakaukau ke fakamo’ui ia ‘e ha me’a kuo fakatupu kae ‘ikai ko e Tupu’anga. ‘Oku tau
pehe ‘oku tau tui ki he ‘Otua p€ taha, ka ‘oku fa’a fakaha ‘e hotau taimi, tokanga, mo e manavasi’i mo e tailiili ‘a e
ngaahi ‘aitoli kuo tau ‘osi fai ki ai ha feilaulau. ‘Oku ‘i ai e ‘aitoli ‘0 e pa’anga, ‘a ia ‘okl ne tala mai, “Kapau te ke
ma’u lahi ange, te ke malu.” Ka ‘i he lolotonga ni ‘oku faka’a’au pe totongi e koloa ki ‘olunga pea ‘oku tau ‘ilo ai
‘oku ‘ikai lava ‘e he pa’anga ke foaki ha nonga mo’oni. ‘Oku toe kehe ange ‘a e fakalakalaka ‘o e A/ pea ko e
mo’oni ‘oku tokoni he taimi lahi ka ‘i he taimi tatau kuo hiki leva e falala mo e fekumi mei he ‘Otua ki he
tekinolosia. ‘Oku longoa’a lahi e ngaahi “aho ni ‘i hono vahevahe’i ‘e he Ongo Fa’ahi Faka-politikale ‘i ‘Amelika
ni ‘a e kakai e fonua. Kuo lahi ange ‘a e fakakikihi mo e tipeiti pea kué ne maumau’i e ma’uma’uluta ‘a e ngaahi
famili, Siasi mo e feohi ‘oku tau fai he sosaieti. ‘Oku ‘ikai ke lava ‘e he ngaahi “otua ‘aitoli” ‘oku tau tauhi
faka’aho ke ne malu’i, ‘ofa pe fakamolemole’i kinautolu. Ko hotau Ki’i Ama ki he ‘aho ni, ko e folofola ia ‘a
Sihova ‘i he hili ‘ene fakahaofi ‘a ‘Isileli. Ko Ia na’a ne fai honau fakahaofi, fafanga mo taki kinautolu he toafa
mamaté. Ko la na’e tau ma’anautolil pea ko Ia na’e totonu ke nau tauhi ki ai. ‘Oku ‘ikai ‘uhinga hono ui ke tau
tukuange e ngaahi ‘aitoli koe’uhi ‘oku fie kaiha’asi ‘e he ‘Otud ha me’a mei he’etau mo’ui; ‘oktl ui kitautolu ke ne
fakatau’ataina’i mei he ngaahi me’a ‘oku nau kaiha’asi hotau lotd. Ko e kakai kuo liliu mo fakaivia ‘e he Mafimafi
‘oku nau ako ke sivisivi’i ‘enau mo’ui: Ko hai ‘oku ou falala ki ai ke fakamo’ui ai? Ko e ha e me’a mahu’inga taha
‘oku ou tailiili mo manavahg ‘o kapau ‘e mole meiate au? Ko e ha e me’a mahu’inga taha ke u fakatapui ki ai hoku
taimi, pa’angd, mo e tokanga? Kapau ‘oku ‘ikai ko Sihova, pea ‘oku fiema’u ke tau foki ‘i he vave taha ki he ‘Otua.
Ko e taimi ‘oku mu’omu’a mo fika ‘Uluaki ai ‘a Kalaisi ‘i he mo’ui, pea ‘oku ma’u ‘e he pa’anga hono tu’unga
totonu, ‘oku hoko e tekinolosia ko ha me’angaue kae ‘ikai ko ha pule, ‘oku hoko e politiki ko ha fatongia kae ‘ikai

ko ha lotu, pea ‘oku hoko hotau hingoa mo e tu’unga ko ha me’a ke tauhi kae ‘ikai ko ha ‘otua. ‘Oku ‘ikai ke
‘uhinga ‘a e ‘ikai ke ‘i ai ha fakatata maka ‘i hotau falé, ke tau pehe ai ‘oku ‘ikai ha ‘aitoli. ‘Oku malava pe ke hoko
e telefoni, pa’anga, fie ha mo e fe’au’auhi ki he mafai, ko e ngaahi ‘aitoli. Tauange ke tau fanongo ki he folofola
‘oku fai mai ‘e Sihova ‘i hotau Ki’i Ama pea fai ki ai.

‘Anau, Lotu mo e ‘Aukai: ‘E Sihova, to’o ‘a e ngaahi ‘aitoli mei homau loto, pea toe fokotu’u pe ‘a e ‘Afiona ko
homau ‘Otua falala’anga mo Fakamo’ui. ‘Emeni.

Tisite, Sepitema 29: Lau Folofola — Saame 19.

Ki’i Ama: Saame 19: 1-2, “KO E ngaahi langi ‘oku nau tala ‘a e naunau‘ia ‘o e ‘Otu4, Pea ‘oku fakaha ‘e he ‘ata
‘a e ngaue ‘a hono nimé.DKo e ‘aho ko & okl ne pu‘aki talanoa ki he ‘aho ko &: Pea ko e po ko € ‘oku ne fanafana
me‘a ki he p6 ko &.”

Pou ‘Ao: Ko e ha e me’a ‘oku hoko ki he’etau mo’ui ‘i he taimi ‘oku lahi ange ai ‘etau tokanga ki he paepae
telefoni ‘i he’etau sio ki he langi mo e fu’u ‘univeesi ‘oku mafola, pea lahi ange ai ‘etau fanongo ki he longoa’a ‘a e
sosaieti, ‘1 ha’atau fakafanongo ki he malanga fakalongolongo ‘oku fai ‘e he Fakatupi? Fakamanatu mai ‘e hotau
Ki’i Ama ‘a e mahu’inga ke hiki ‘etau tokanga mei he me’a ‘oku ‘ikai ko ha me’4, ki he me’a ‘oku mahu’inga.
‘Oku ‘ikai ke lea ‘a e langi ‘aki ha le’o kuo tau fanongo ki ai, ka ‘oku ‘ikai tu’u ai ‘enau fakamo’oni ki he mafi ‘o e
‘Otua ‘o e Fakatupt. ‘Oku tau mo’ui ‘i ha mamani ‘oku ‘ikai ngata p€ ‘i he’ene faka’ofo’of4, ka ‘oku toe hilid hono
faingata’a. ‘Oku tau sio ki he ngaahi fakatamaki fakaenatula, vela lahi, tafea, afa, mo e fakamanavahg ‘o e ngaahi
me’a ‘oku hoko koe’uhi ko e feliuliuaki ‘a e ‘ed. ‘Oku uesia ‘e he ngaahi feliliuaki ko eni ‘a e ngaahi ma’u’anga
me’atokoni mo me’a inu ‘i he ngaahi Pule’anga lahi. ‘Oku hanga ‘e hotau Ki’i Ama ‘o fakafoki ‘etau tokanga ki
‘olunga ki he langi pea mo hono naunau’ia. ‘Oku te’eki ke liliu ha me’a ‘i natula talu mei he kamata’angd. ‘Oku
kei hopo pe la‘a mo e mahina ‘i hono taimi tonu pea ‘oku kei fakatonu pe fa’ahita’u to mo e utt ki ai ‘o tatau ki he
hu’a mo e mamaha ‘a e tahi. Ko e kakai kuo liliu mo fakaivia ‘e he Mafimafi ‘oku nau sio ki he Fakatupt ko e fale
kuo tuku mai ke tau nofo ai mo tauhi. ‘Oku ‘ikai totonu ke tau hoko ko ha kakai ‘oku faka’apa’apa ki he ‘Otua ‘i he
lotu, kae ta’etokanga ki he me’a na’a ne ngaohi mo fakatupu ke tau tauhi mo nofo ai. ‘Oku lava ke tau fakamo’oni
ki he ‘Otua ‘i he founga ‘oku tau ngaue’aki ai e koloa kuo ne fakanaunau’i ‘aki ‘a mamani - fakasi’isi’i ai e
maumad, tokanga ki he fanai mo honau kaha’u, pea fili ke fefalala’aki mo fetokoni’aki he mo’ui, kae ‘ikai ko e
siokita. ‘Oku toe ako mai ‘e he ngaahi langi kiate kitautolu ‘a e anga fakatokilald (humility). ‘Oku tau nofo ‘i ha
kuonga ‘oku fai e fe’au’auhi ke ‘asi mo ‘otu mu’a he tapa kotoa p€ pea ke manakoa mo tokolahi hotau kau muimui
ke fakamo’oni ki hotau poto, lava me’4 mo e malohi. Ka ‘i he taimi ‘oku tau hanga hake ai ki he langi, ‘o sio ki
hono naunau’ia pea ‘oku tau mo’utafu’ua kotoa pe he’ene mahino ‘etau si’isi’i ‘o fakatatau ki he toenga ‘o e
Fakatupti. "Oku ne tala mahino mai, ko e ‘Otua pé ‘oku lahi, pea ko e efu pe kitautolu mo e kelemutu, ko e kau
tauhi koloa pe ‘a e ‘Otua Mafimafi pea ke tau fai ia ‘i he laumalie lototd, hangamalie mo fakatdkilalo. ‘E mahu’inga
pe ke ‘oua na’a faifaiangé kuo tau tuku ke puli e malanga ‘a e Fakatupu ‘i he longoa’a ‘o e telefoni, ongoong6, mo e
hoha’atu’u ‘a e sosaieti ‘oku tau fua fatongia ai. Tau hanga hake, tau fanongo, pea tau tali. Kapau ‘oku tala ‘e he
langi ‘a e naunau ‘o e ‘Otud, pea ‘oku totonu ke tala foki ‘e he’etau mo’ui ‘a hono naunau: ‘i he lea ‘oku tau fai, ‘i
he founga ‘oku tau tokanga’i mo tauhi ‘aki ‘a e ‘atakai, ‘i he fakafeta’i ‘oku tau fakahoko, pea ‘i he tui mo e falala
‘oku tau fai ki he ‘Otua ‘o e Fakatupu.

‘Anau, Lotu mo e ‘Aukai: ‘E ‘Otua Mafimafi, faka’atd homau mat4 ke mau sio ki ho naunau ‘i he Fakatupt, pea
fakaivia kimautolu ke tauhi ho mamani ‘aki e fakafeta’i, poto, mo e ‘ofa. ‘Emeni.

Pulelulu, Sepitema 30: Lau Folofola — ‘Ekisoto 20: 7-9.

Ki’i Ama: ‘Eikisoto 20: 7, “‘Oua te ke takuanoa ‘a e huafa ‘o Sihova ko ho ‘Otud: he ‘e ‘ikai lau ‘e Sihova ‘oku
ta‘ehalaia ia ‘a ia ‘oku ne takuanoa hono huafa.”

Pou ‘Ao: Ko e ha e me’a ‘oku hoko ki ha kakai ‘oku nau vave ma’u pe “ke tautau ‘enau f6” he FB ‘o ‘ikai toe ki’

nusi, pea faingofua ange hono ui ‘a e huafa ‘o e ‘Otua ‘i he taimi ‘oku nau ‘ita ai, ‘i ha’anau lotu fai totoaki ‘i ha

taimi ‘oku nau ma’u ai ha loto fakatokilalo? Ko e “huafa ‘o Sihova” ko e huafa ia ‘oku haohaoa. Ko e kakai ‘oku

lotu mo ht ki he huafa ko ia, ‘oku totonu ke ‘asi atu mei he’enau t6’onga mo’ui ‘a e ngeia ‘o e ‘Otua Toputapt.

‘Oku tau mo’ui ‘i ha kuonga ‘oku lahi ai e lea, kae si’isi’i e fanong6. ‘Oku ‘i ai e ni’ihi ‘oku nau ngaue’aki e

“’Otua” ke fakamamafa’i e me’a ‘oku nau tui ki ai. ‘Oku ‘i ai e ngaahi ongoongo mo e fakamatala loi ‘oku tufaki ‘i
299 ¢

he hingoa ‘o e tui, pea ‘oku fa’a tupu ai e manavahg, taufehi’a, mo e mavahevahe. Ko e “takuanoa” ‘oku loloto ange
ia ‘i he lea kovi. Ko hono ngaue’aki ia ‘a e huafa Toputapu ‘o Sihova ki ha me’a ‘oku ‘ikai taau hangg ko hano

fakamaau’i ‘aki ‘o ha taha pe fakatonuhia’i ‘aki ‘etau siokita, lau lanu, pe ko ha toe me’a pe ‘oku tau fie
fakamamafa’i. Kapau ‘oku tau lea “’i he huafa ‘o e ‘Otuad” kae fakamamabhi’i e vaivai, pea kapau ‘oku tau ui ‘etau
ngaahi palani ko e ngaue ‘a e ‘Otua kae ‘ikai ha loto fakatdkilalo, pea kapau ‘oku tau vahevahe ‘etau tui ‘i he
ngaluopé kae kei ta’e’ofa p€ ki he kaunga fononga, pea ‘oku tau fakasi’isi’i ‘etautolu ‘a e huafa ‘oku totonu ke tau
faka’apa’apa’i. ‘Oku mahu’inga ‘eni ‘i he kuonga ni he kuo ‘ikai ke toe falala’anga e kau taki, fele ‘a e ngaahi
fakamatala loi, lea fakamoveuveu, pea mamafa mo e totongi e koloa, lahi faufaua mo e mo’ua. ‘Ikai ko ia pe, ka
‘oku lahi mo e loto-mafasia ‘a e to’utupti, mo e mavahevahe ‘i he famili koe’uhi ko e ngaahi talanoa fakapolitikale
mo faka-sosiale. ‘I he taimi peh€, ‘oku fiema’u ha kakai ‘a e ‘Otud ‘oku ‘ikai toe tanaki atu ki he longoa’a, ka ‘oku
nau fakaha ‘a e toputapu ‘o hono huafa ‘aki ‘enau led mo ‘enau mo’ui. Ko e huafa ‘o e ‘Otua ‘oku ‘ikai ko ha
me’angaue ke tau pule’i ‘aki e kakai; ko e huafa ia ke tau hii ki ai, lotu ki ai, kole fakamolemole ki ai, pea fai ki ai ha
fakamo’oni ‘i he loto matu’aki fakatokilalo mo’oni. ‘Oku ‘ikai fiema’u ‘e he Siasi ia ke “asi ki tu’a ‘oku le’o lahi ‘i
he longoa’a ‘oku lolotonga hoko he sosaieti; ‘oku fiema’u pe ia ke ‘asi ki tu’a ‘oku fotufotuaki ai e ma’oni’oni
faka’Otua. ‘Oku ‘ikai fiema’u ia ke tau fakamo’oni’i ko ‘etau fa’ahi ‘oku tonu; ‘oku fiema’u pe ia ke tau
fakamo’oni ko Kalaisi ‘a e ‘Eiki ‘o e ‘Univeesi. Pea ko e fakamo’oni mo’oni tahé ‘oku kamata ia ‘i he taimi ‘oku
tau tokanga ai ke fakatd’ongamo’ui’i ‘a Kalaisi he taimi kotoa pe. Ko e fehu’i ‘o e ‘ahd ni: ‘Oku hanai ‘ae
toputapu ‘o e huafa ‘o Sihova ‘i he’etau lea? ‘Oku tau fakalea nai ‘a e mo’oni ‘i he ‘ofa, pe ‘oku tau ngaue’aki e
mo’oni ko ha me’atau? Ko e kakai kuo liliu mo fakaivia ‘e he Mafimafi ‘oku nau ‘ilo ‘oku toputapu e huafa ‘oku
nau fud; pea ‘oku nau fili ke lea ‘aki e mo’oni ‘i he loto fakatokilalo, ke fakalongolongo ‘i he taimi ‘oku lelei ange ai
e fakalongolongo, pea ke fakalangilangi’i ‘a Sihova ‘i he me’a kotoa pg.

‘Anau, Lotu mo e ‘Aukai: ‘E Sihova, fakama’a homau loté ke mau faka’apa’apa’i ho huafa toputapu, pea
fakalangilangi’i Koe ‘i he mo’oni, kelesi, mo e ‘ofa. ‘Emeni.

